Wakita ga Pol ya abikioru ana

ndam Rom ni

Ere ye ti modomki ka wakita ga
Pol ya abikioru ana ndam Rom
ni

Maslana ya ti abaki wakita hini ni ti adafa slimi
gayarn a: aboki ti Pol, zal asak ga Yezu ni (1.1).
Aboki ti ka sarta ya ti awayay akoru a Zeruzalem
ga mohoaloru singu ga ndam Eseyi akaba ga ndam
Meseduwer) ya tajami ana ndam Zeruzalem ni
(15.25-26 ; Tuwi 19.21 ; 20.1-3). Ahi ana ndam Rom
tdgoskaba Fube wal ya ti agray tuwi akaba ndam
Seykre na (16.1) ; nahkay molar ya abski wakita ni
bi a Sapkre, bi a Korer (Sepkre ti ka govay ga kesa
gadakani Korer), ka had Eseyi).

Pol abikioru wakita hini ana ndam Rom ti adaba
awayay akoru eslini ga mshi ma ge Melefit ana
tay ; awayay ti tévi njada ga moroni gwar ka had
Esper daya (1.11-15; 15.23-24). Ka ya ti abikioru
wakita ana tay ni ti oru eslini ndo, adaba awayay
moahoaloru singu ga ndam Eseyini a Zeruzalem day.

Rom ti kesa godakani ka had Itali: ka sarta
ga Pol ti ndam Rom t3gur had ya ka govay ga
daluv gadakani ni dek. Ndam ga had gergsrani
kay tanjoshada a Rom a: ndam Zude kay takibu
ka tay (Tuwi 28.17). Ndam mofaki ahar ka Yezu
tdbu eslini kay daya (Tuwi 28.14-15) ; Pol abikioru
wakita hini ana tay (1.7), adem t3gri sa gayar ana
mis ndahar e kidiy gatay bu (16.3-16).

A wakita ni bu ni ti Pol adomkia Ma Muweni
Sulumani aki ka Yezu a (1-8). Ku tamal ndam
ga Yezu tsbu a Rom neangu ni, ka sarta nani ti zal

asak ga Yezu oOru eslini far) ndo: Pol awayay ti
t3sor lala mis dek tagudara zlam ké eri ge Melefit
a, tamal tawayay ti Melefit m3gaskabu tay ti t3ssr
divi nahar abi, si ana tuwi ga Yezu kwa. Pol adem
molan ga ndam Zude abu a Magur ge Melefit bu
daya (9-11): bi ndam ga Yezu ya nday ndam
Zude do ni tadsm ndam Zude ti tisli arana do ti ni
(14.3), ay Pol adsm tamal ndam Zude t3labi ti, akal
maslanaya Melefit agsskabu ni abi simiteni (11.17-
18)

A wakita gayan ni bu dek Pol acahi ma ge Melefit
ana ndam ga Yezu, koloy) gani ahi ana tay eégia
nahkay ti ahar adem tanjshad akada ge Melefit ya
awayay ni. Pol aser ndam Rom lala ndo, nahkay
ma gayar) ya ahi ana tay aki ka manjshad gatay ni
ti kay do (12-14) ; pakama ya abaki enjenjeni ni ti
ma yandam ga Yezu dek ahar adom tdsar ni (1-11).

A wakita gayar) ya abikioru ana ndam Rom ni
bu ni ti adafaba Ma Muweni Sulumani ga Yezu a
dek, atam ya ti abski ka wakita gayarn ndahar ni ;
tafekad wakita hini ka moanjski ga wakita ga Pol
ndahar ni a Wakita ge Melefit ni bu ni ti azuhva
nani.

Sa ga Pol

1Nu Pol nabikioru wakita hini ana kuli. Nu bay
moagri tuwi ana Bay geli Yezu *Krist. Melefit azala
nu a, nigia zal asak ga Yezu Krist a ; adaba nu ga
moahi *Ma Muweni Sulumani ana mis a.

2 Ma Muweni Sulumani gani nani ti kwa
ahaslani Melefit ahikibiya ana ndam mahergaray
*pakama gayay a; adom amahsngay mis. Ndam
mahosngaray pakama gayar ni tsbokia ma gana a
Wakita ge Melefit ba. 3 Ma ge Melefit ya adembiyu
ni ti ademki ka Wur gayan. Wur nani ti tiwi nay
akada ge mis hihirikeni ni ; nay) wur hud ge Devit.
4 Ay ka ya ti Melefit ahay garaba nary e kisim ba ni ti
adafakinan Wur gayar, nan njeda-njadani. Melefit
agray nahkay ti ana njeda ga *Masuf Njslatani. Wur
nani ti Yezu Krist, nar Bay geli. 5 Agray ti nu n1g1
zal asak gayan ti ga sulum gayan, adaba awayay ti
n3hioru ma gayar ana mis ga jiba gergorani dek ti
tdfoki ahar, tdgasiki ma. Nahkay leli dek amazlsbay
nai. 6 Nobikioru ti ana kali ndam *Rom. Lekulum
day kekumkibu ka ndam ya ti Melefit azala tay a ti
tigindam ga Yezu Krist ni.

7 Nagri sa ana kuli ; lekulum ti Melefit awayay
kuli, azala kuali ge migi ndam gayar njslatana. Bay
geli Melefit nday ata Bay geli Yezu Krist t3gri su-
lum gatay ana kuli, tagray ti *kdnjshadumkabu ana
sulumani ti.

Pol awayay moru mamoanjiyu ndam Rom

8 Enjenjeni ti nagri susi ana Bay Melefit goro
azuhva kuli dek akaba azuhva zlam ga Yezu *Krist
ya agri ana kuali ni, adaba mis dek ticia ksbum
kofumki ahar, tabu tezlapaki ka ma gani. 9 Ka
ya ti nahsngalay Melefit ni ti Melefit day asera
nabu nacali slimi ana kuli, nambrsr macali slimi
ana kuli do. Melefit ti nabu nagri tuwi ana njsda
goro dek, ndbu nahi *Ma Muweni Sulumani aki ka
Wur gayay ni ana mis. 10 N3bu nahsrgalay nap,

nahi kslavad tamal awaya ti mdvu divi ga moru
mamonjiyu kuli. Nopeskia ka maherngalay nay a,
11 adaba nawayay dal-dal ga moru meamanjiyu
kuli ; nawayay ti ere ye ti *Moasuf Njslatani avu
ni navi ana kuli bilegeni. Nahkay ti aksygatum
njada e divi ge Melefit bu. 12 Ere ye ti nadom ni ti,
nawayay tileli dek masngstum njada e kidir) geli bu.
Gekuli ya kafumki ahar ka Yezu Krist ni ti amsvu
njada ; goro ya nofaki ahar ka Yezu Krist ni day
amovinjada ana kuli bilegeni.

13 Baza ga mmawa goro ni, seruma sak ehimeya
nawaya ga moru memenjiyu kuli a, ay ti kekilena
nangst ahar fany ndo. Nawayay moroni ti nawayay
nsjonaki kuli ti mis tadsbay divi ga Yezu atam ya
kani ni. Nahkay ti nawayay nagray akada goro
ya nagray e kidin) ga ndam ga had ndahar bu ni.
14 Tawi nani ti Melefit avu. Awayay ti ndhioru
Ma Muaweni Sulumani ana mis dek : ana ndam ya
tanjohad a kesa godakani bu ni akaba ana ndam
ya tanjshad a hama bu ni, ana ndam ya tijenyga ni
akaba ana ndam ya tijengey ndo ni. 15 Nahkay ti
nawayay ti nakoru afa gekuli, nahi Ma Muweni
Sulumani ana kali ndam *Rom daya.

Ma Muweni Sulumani ti njada ge Melefit

16 Nagray mimili ga mahi *Ma Muweni Sulumani
gani nani ana mis do, adaba Ma Muaweni nani ti
njada ge Melefit ; adafaki ti ku way way do tamal
afokia ahar ka Yezu *Krist a ti Melefit ahangay nar.
Melefit ahangay enji ti ndam *Zude, day kwa ti
mis ga jiba gergsrani ndaharn ni. 17 Ma Muaweni
Sulumani ni ti adafaki ahamamam Melefit agray
ti mis tigi ndam jireni ké eri gayan ni. Ahar adsm

si mis tdfaki ahar ka Yezu Krist cilir) ; divi nahay

abi, si tafoki ahar ti ka narn kwa. Abu mabokiani
a Wakita ge Melefit bu nahkay hi : « Maslana ya ti
Melefit adsm narj jireni ke eri gayar adaba afskia

ahar ati, maslana gani nani ti Melefit amovi sifa.™ »

Mis dek ndam magudar zlam

18 Nadem nahama, Melefit nan agavsla nar abu
azum boruv azuhva ge mis ya t3hangrioru ahar a
haddoni;zlam gatay ya tagudari ana mis ndahar
ni day abu awoeri beruv. Nahkay ti amagrafsna
seriya ka tay a adaba zlam gatay ya tagudar ni
acaforja mis ga masar jiri a. 19 Melefit amagrafsna
seriya ka tay atiadaba zlam ya ti amal tasar Melefit
ana nay ni tsbu ; Melefit ana ahar gayar adsfiki
zlam gani nday nani ana tay, aggah ndo, ay ti
tdgaskabu ndo. 20 Ngay Melefit nar) ahomamam
ti mis teser do, adaba mis tipi nar day-day ndo.
Ay ti kwa ka ya ti agraya molay a ni abivaya nihi
a ti zlam ya agraya gergerana ni dek adsfiki ana
mis Melefit ti nar njeda-njedani, nar) Melefit nay
balay, amanjshad ga kangay-kangayani. Nahkay ti
mis ni ngay tagudar zlam ndo ni ti atadom kok-
sah. 21 Tassra Melefit nay abu ca, ay ti tshaygrioru
ahar a had do, tagri susi akada ya ti agaski togri
ana Melefit ni do daya. Tsjalaki ahar ka zlam
masakani sawarj, t3ser magray zlam sulumani va
do, nday a molar ziy-zineni bu, tipi divi ge Melefit
va do. 22 Tahi ana ahar nday ndam masar zlam,
ambatakani do tigia ndam muru a. 23 Melefit nay
njada-njedani, day-day amst do, giri-giri teharngrioru
ahar a had, ay ti tawayay do, tohaygrioru ahar a had

* 1:17 Habakuk 2.4.

ana pera sawar) : psra gani nday nani ti ndahar
akada mis hihirikeni ya amst ni, ndahar akada
edidin), ndaharn akada zlam ya ti tesawaday ana
asak fad'ni, ndahar ti ni zlam a had.

24 Nahkay Melefit ambrana tay a, ti tagray zlam
ya ti mabsruv gatay awayay ni, ti tdbaki mimili ka
ahar gatay ana zlam magudarani gatay ya tagray
ni. 25 Tambrana jiri ge Melefit a, tadsbay zlam ga
malfada sawar. Giri-giri ti tehangrioru ahar a had
ana Melefit, togri tuwi, adaba nary ti agraya zlam
a dek ; ay tohangrioru ahar a had, tagri tuwli ti ana
zlam ya ti Melefit agraya ni sawar). Melefit ti mis
tazlsbay nar ga kangay-kangayani. Aya nahkay !

26 Tagray nahkay ti Melefit ambrona tay a ti
t3baki mimili ka ahar gatay ana zZlam magudarani
ya mebsruv gatay awayay ni. Nahkay ti wal
gatay ni tdmbrsna mandshadkabana akaba za-
wal a, tandshadkabu akaba wal ndaharn. Zlam
gani nani ti Melefit awayay do: agraya tay a ti
ga magrani nahkay do simiteni. 27 Zawal day
tagray nahkay, tsmbrsna mandshadkabana akaba
wal a, tandshadkabu akaba zawal ndahar sawar,
tawayay magrani nahkay dal-dal, ay ti Melefit
agraya tay a ti ga magrani nahkay do simiteni.
Zawal nday nani tagray zlam ya ti asay mimili ni
e kidiny) gatay gatayani bu. Azuhva tuwi gatay ya
tagray niti Melefit amatrab tay ; gayar ya atrab tay
ni ti kal-kal akaba zlam gatay ya tagudar ni.

28 Akada gatay ya tawayay moesar Melefit do ni
ti, Melefit day ambrena tay a ti t5jalaki ahar ka
zlam ya ti meaboruv gatay magedavani awayay ni
cilin. Nahkay t3bu tagray zlam ya agsski ma-

grani do ni. 29 Tagray zlam ya ageski magrani
do ni, tagudar zlam dal-dal: tawayay zlam kay,
togri daliya ana mis, zlam ge mis tigi eri ana
tay, tabazl mis, talegavu e kidir) gatay bu, tagosay
mis, tagray cuday, tesivu ana mis, 30 tabi seki ana
mis, tawayay Melefit do, tahangalay ma ge mis, tiji
zlabay, tazlsbay ahar gatay, tadebay divi ga magri
cuday ana mis, ticiiki ma ana ata bex gatay do.
31T3ssr ahar va do, tagray ere ye ti tadom atagray ni
do, tawayay mis do, mis day t3si cicihi ana tay do.
32 Ma ge Melefit ya adsm ndam ya tagudar zlam
akada nani ni ahar adsm tébazla tay a ni ti, t3sera
ma gani nana lala. Ku tamal t3sera lala nangu
ni nday tsbu tagudar zlam zlam gatay. Tagray
nahkay ciliny do : tazlebay ndam ya ti tagudar zlam
akada gatay ni daya. Gatay ya ti tagray nahkay ni
ti agudarkiva tay a akiva.

2

Seriya ge Melefit ti seriya ge jiri

INak ya ti kedsm mis ndahar tagudar zlam ciliy
ni ti, ku nak way way do Melefit amawal kur ana
seriya. Gayak ya ti kddsm mis ndahar tagudara
zlam a ni ti, seriya agesa kur kurana. Adaba nak
ya ti kedom mis ndahar tagudar zlam ni ti nak day
kabu kagudar akada gatay ni. 2 Massra, Melefit
amagraforna seriya ka ndam ya tagray nahkay na.
Seriya gani nani ti seriya ge jiri. 3 Nak ya ti kedom
mis ndahar tagudara zlam a, ambatakani do nak
nakani day kabu kagray akada gatay ni ti, kshi ana
ahar akatamfanaka seriya ge Melefita waw ? 4Tak
day ti *sulum ge Melefit ya agruk dal-dalani ni

akaba gayar ya ti ebesuk, atrab kur weceweci do
ni ti, kahi ana ahar zlam masakani aw ? Agruk
sulum nahkay ni ti, awayay ti kdmbatkaba majalay
ahar gayak a ti kdser do waw ? 5 Nak Kici slimi
do, kawayay mambatkaba majalay ahar gayak a do
ni ti, nak nakani ana ahar gayak kagray ti Melefit
matrab kur dal-dal. Ka fat ya ti Melefit amszuma
baruv a nitiamegess kur ana seriya. Ka fat ganinani
ti amagrafsna seriya ke mis a; seriya gayarn ya
agray ni ti ge jiri. ¢ Ku way way do, Melefit amoavi
zlam ke tuwi ga maslana gani ya agray ni : 7 nday
ya ti tagray zlam sulumani kslavad ni ti Melefit
amovi *sifa ya andav day-day do ni ana tay. Nday
gani tawayay ti Melefit mazlsbay tay, mademki
ma sulumani ka tay, akaba tawayay tanjshad ak-
aba Melefit ga kangay-kangayani. 8 Ay nday ya ti
ticiiki ma do, tawayay jiri do, tawayay magudar
zlam ni ti Melefit amszumki beruv ka tay, amatrab
tay dal-dal. 9 Ndam ya ti tagudar zlam ni dek
atocakay daliya dal-dal, baruv amstikaba ana tay
a. Atocakay daliya gani nani enji ti ndam *Zude,
mak nday ya ti nday ndam Zude do ni. 10 Ay
nday ya ti tagray zlam sulumani ni ti ni Melefit
amazlsbay tay, amadsm nday sulumani, amavi
manjshad sulumani ana tay. Amoavi ana ndam
Zude enji, mak ana nday ya ti nday ndam Zude
do ni. 11 Adaba Melefit agray seriya ti embikivu ka
maslananahar do.

12 Tamal mis tdser *Divi ge Melefit ya adsfiki
ana Muwiz ni do mak tagudar zlam nahkay ti,

moabakiani a wakita ge Muwiz ni bu ni do. Nday ya

ti tdsera divi ge Melefit ya avi ana Muwiz na moak
tagudar zlam ni ti, Melefit amoagas tay ana seriya
akada ga pakama ya abu mabskiani a wakita gani
nani bu ni. 13 Ndam ya ti t3bu tici pakama ge
Melefit ya ahi ana Muwiz ni ana slimi ciliyy ni ti
Melefit amadom nday ndam jireni do; amadam
ndam jireni ti nday ya ti togseskabu, tagray tuwi
ana pakama gani nani ni. 14 Nday ya ti ndam Zude
do ni t3ser Divi ge Melefit ya adafiki ana Muwiz
ni do. Ay tamal tagray zlam akada ge Divi ge
Melefit ya adafiki ana Muwiz ni ka masar gatay do
nahama, zlam gatay ya tagray ni adafaki Divi ya
Melefit avi ana Muwiz ni aniviyu ana tay a mebsruv
bu. Ku tamal tsser Divi gani nani do nsngu ni,
Divi gani aniviyu ana tay a mebsruv bu. 15 Nahkay
tadafaki tabu tagray tuwi ti ana Divi ge Melefit ya
avi ana tay a mebaruv gatay bu ni. Tessrkaba zlam
sulumana akaba magsdavana a mebsruv gatay
ba ; sarta nahar t3ssra tagra zlam sulumana, sarta
nahay ti ni tdsera tagudara zlam a. 16 Zlam ya ti
nazlapaki nihi ni ti amarngazlavu vay-vay ka fat ya
ti Yezu *Krist amagrafona seriya ké mis ana njada
ge Melefit a ni. Amagrafsna seriya ka tay a ti aki ka
zlam ya ti aniviyu ana tay a mabsruv bu margahani
ni. A *Ma Musweni Sulumani ya nshi ana kuli ni bu
ni day nadem nahkay.

Ndam Zude tsgaskabu Divi ge Melefit ya adafiki
ana Mawiz ni do
17 Nak zal Zude ya kazlsbay ahar gayak adaba
nak zal Zude ni ti, nak kdbu kagray ahamamam ?
Kadam kasara Melefit akaba Divi gayar ya adsfiki
ana Muwiz na; 18 kadem kasora ere ye ti Melefit

awayay na ; *Divi ge Melefit ya adafiki ana Muwiz
ni ti adefukkia zlam a; kssesra medekaba zlam
sulumana akaba magsdavana ; 19 kadem Kipia divi
a, kadafonja ahar ka ndam wuluf a; kadem nak
bay masladi mslay ana ndam ya ti nday a lavey
bu ni ti tipi divi lala ni; 20 kddem kasera zlam a,
kodofiki zlam ana ndam ya ti taser zlam do ni;
kadsm nak bay mesoar zlam, kacahi zlam ana ndam
ya ti t3sor Divi ge Melefit do ni. Kagray nahkay ti
kshi ana ahar Divi ge Melefit ya adafiki ana Muwiz
ni ti adsfukaba zlam jirena dek. 21 Ay nak ya ti
kacahi zlam ana mis ni ti, kacahi zlam ana ahar
gayak gayakani do ni ti kamam ? Nak ya ti kahi
ana mis « Kigum akal ba » ni ti, nak nakani kigi
ni ti kamam ? 22 Nak ya ti kehi ana mis « Ksgrum
hala ba » ni ti, nak nakani kagray ni ti kamam ?
Nak ya ti kahi ana mis « Kdgrum psra ba » ni ti, nak
nakani kehuriyu a molar ga psra vu ga mshal zlam
ya tabshadi ana pera ni akal ni ti kamam ? 23 Nak
yatikadom Divi ge Melefit abslay niti kagray ereye
ti Melefit adsm kagray ba e Divi gayar bu ni, kebaki
mimili ke Melefit nahkay ni ti kamam ? 24 Adaba
abu mabakiani a Wakita ge Melefit bu nahkay hi :
« Nday ya ti nday ndam *Zude do ni t3bu tindivi
Melefit azuhva tuwi gekuli ya kKagrum ni.™ »
25Tamal kagaskaba Divi ge Melefit ya adsfiki ana
Muwiz na ti, gayak ya *kekeley kudi ga madafaki
nak ge Melefit ni ti abslay. Ay tamal ksgsskabu
Divi ge Melefit gani do ni ti, egia akada kekeley
kudi ndo. 26 Tamal mis agsskabda Divi ge Melefit ya
adofiki ana Muwiz na ti, ku tamal ékeley kudi ndo

* 2:24 1zayi52.5.

nangu ni, ke eri ge Melefit ti égia akada ékela kudi
a. 27 Tamal mis ekeley kudi ndo, mak agaskaba Divi
ge Melefit ya adsfiki ana Muwiz na ti, maslana gani
nani amadam nak ya ti kikela kudi a, kassra Divi ge
Melefit a mak kageskabu do ni ti kagudara zlam a.
287al Zude ededin ededineni ti way ? Zal Zude ke eri
ge Melefittinan yati agray zlam ya ti mis tipi ni do.
Mekeley kudi ededin ededineni ti mam ? Mekeley
kudi ke eri ge Melefit ti ya tekelkiaambal gananido.
29 Zal Zude ededin ededineni ti assrvu do ; zal Zude
ké eri ge Melefit ti maslana ya ti Melefit ambatikaba
majalay ahar a ni. Mekeley kudi ededin ededineni
day ere ye ti *Masuf ge Melefit agri a mabsruv
bu ni. Ere gani nani ti Divi ge Melefit ya adsfiki
ana Muwiz ni agray do. Maslana gani nani ti mis
tazlsbay nar do ; azlebay nar ti Melefit.

3

Maslanayati agudari zlam ana Melefit do ni ti abi
1 Tamal nahkay ti, ndam *Zude t3tam mis nda-
hanniti anamam ? *Mekeley kudi gatay ya tekeley
ni ti asagikivu mam ana tay mam ? 2 Zlam gani
nday nani ti a zlam bu dek tabslay dal-dal. Adaba
Melefit agri sulum akaba ahi ma gayar enji ni ti
ana ndam Zude. 3 Mis ndahar e kidin gatay bu
tambrana ma ge Melefit a ; ay ku tamal tdmbrana
nangu ni, gatay ya ti tagray nahkay ni ti Melefit
day amembrar magray ere ye ti adosm amagray ni
azuhva nani aw ? 4 Aha, nahkay do simiteni ! Ku
tamal mis dek tasskad malfada nsngu ni, day-day
Melefit ambrar) ere ye ti adam amagray ni do. Abu
mobskiani a Wakita ge Melefit bu nahkay hi :

« Ka ya ti kedom ma ni ti, mis ateser ma gayak ya
kadam ni ti ma ge jiri.
Ku tamal tacalki kur ka zlam magudarani nangu

ni,
ekeyefiy ka tay, atsser kagudar araga ndo
simiteni.” »

> Ay bi maslana nahar adsm massr Melefit nar
jiri ti ana zlam ge mis ya tagudar ni. Tamal adosm
nahkay ti amsdosmum mam ? Ka ya ti Melefit
amoezuma basruv a, amatrab mis ni ti, amadomum
Melefit agri cuday ana tay aw ? Ma goro hini ya
nadsm nihi ni ti ma goro goroani do ; nadam ti
akada ge mis ndahar ya tabu tadsm ni. 6 Nahkay
Melefit agri cuday ana mis aw? Aha! Mele-
fit ti nan cudayani do simiteni. Tamal ti nay
cudayani ti, amagrafsrna seriya ke mis ga duniya ti
ahemamam ?

7 Ay bi maslana nahary adsm tamal nasekad

malfada ti, mis ateser Melefit nar jiri ana malfada
goro ya nasskad ni, mak atazlsbay Melefit azuhva
jiri gayan ni. Tamal nahkay ti Melefit amagss
nu ana seriya, amasdsm nu bay magudar zlam
ti kamam ? 8 Tamal pakama gani nani pakama
ge jiri ti, hojo mddemum : « Magudarum zlam, ti
zlam sulumani méagravu. » Nu ti nddesm nahkay do
simiteni, ay mis ndahar) tsbu tasskadku malfada,
tadem nu nabu nedem nahkay. Melefit amatrab tay
aki ka ma gatay ya tagudarni ; amatrab tay ti ge jiri.

9Nihi ti nadem mam ? Leli ndam Zude ti matam
mis ndaharn aw ? Aha! Nadema : nadem ahkado
leli ndam Zude akaba mis ga jiba ndahar) ni dek ti
migia evidi ga zlam magudarana. 10 Ma goro nani

* 3:4 Limis 51.6.

tiakada ma ya ti abu msbokiani a Wakita ge Melefit

bu ni. Ma gani nani ti nahkay hi :

« Maslara abi jireni bi, ku mis bslar) day abi.

11 Maslana ya ti asara jiri a ni abi,

maslana ya ti adsbhay Melefit ni day abi.

12 Mis dek tijia, nday dek ka ahar bslar tambatia aley
ana Melefit a ;

maslana ya ti agray zlam sulumani ni ku balary

tekedi abi. T

13 Ma gatay ya tedam ni ti abslay do, ezi akada
mindivin mazloklanana. ¥

Arad gatay abslay do, tagosay mis ana nar).

Pakama gatay ya tedom ni ti akada mewor ga
gavar). §

14 pakama gatay ni dek ti pakama ga cuday, tetik-
wesl mis ana nary cilix).

15 Asak gatay ni azavu kaf-kaf ga moru mabazl

mis.

16 Ka molay) ya ti tora ni dek ti tagudar zlam, togri
daliya ana mis.

17 Taser manjshadkabani akaba mis ana sulumani
do. t

18 Tagrafanja afgwaz ké Melefit a do simiteni.t »

19 Masera Divi ge Melefit ya abu mabokiani a
wakita ge Muwiz ni bu ni dek ti Melefit ahi ana
ndam ya ti tdgsskaba ma gana ni. Adsm ma gani
ti, awayay adafaki ku way way do agudara zlam
a ; ygay tagudar zlam ndo ni ti mis atshi koksah.
Nahkay mis dek t3ssra akal Melefit amswal tay ana

T 3:12 Limis14.1-3:53.2-4. T 3:13 Limis5.10. S 3:13 Limis

1404. * 3:14 Limis10.7. T 3:17 1zayi59.78. ¥ 3:18 Limis
36.2.

seriya. 20 Maslana ya ti Melefit amadom narj jireni
adaba agosskaba Divi ge Melefit ya abu moabskiani
a wakita ge Muwiz ni bu na dek ti abi. Wakita
ge Melefit ya Muwiz abaki ni ti mis teser zlam
magudarani gatay ana nar) cilin.

Mis tigi ndam jireni ke meleher ge Melefit ti
ahpmamam ? . e : :
21 Ay nihi ti Melefit adsfikia divi ana mis a ti

tigi ndam jireni ké eri gayarn. Divi gani nani ti
gargariakaba *Divi ya Muwiz abski a wakita gayar
ni bu ni. Ku tamal nahkay nangu ni, Muwiz akaba
ndam ndahar ya tahsngaray *pakama ge Melefit
ni tddemkibiya ma. 22 Mis tigi ndam jireni ké eri
ge Melefit nahama, adaba tabu tafski ahar ka Yezu
*Krist palam. Melefit avi divi gani nani ana nday
ya ti tafoki ahar ka Yezu Krist ni dek. Adaba Melefit
ti ecirkaba mis a do: 23 mis dek tagudara zlam a;
nahkay nday drin) drir) akaba Melefit Bay njada-
njadani ni, toru afa gani koksah. 24 Ay ti Melefit
agri sulum gayar ana tay, adom nday ndam jireni
ke eri gayan ni ti ga sulum gayan. Agri ana tay
nahkay ti ana tuwi ga Yezu Krist ya agray ni. Yezu
Krist ti ahangaya tay a zlam magudarani gatay
ni ba. 25 Narg ti Melefit aslarbiyu nay ti mamat
azuhva mis. Agray nahkay ti, ti mimiz ga Yezu
ya adsgaya ni mabarafsna zlam magudarana ke
mis a. Nahkay tamal mafskia ahar ka Yezu Krist a
ti, Melefit ambarforja zlam magudarani geli ni ke
leli a. Melefit agray nahkay ti, adafaki Melefit ti
nar jireni : ahaslani ti Melefit atrabki mis ka zlam
magudarani gatay ni ndo, 26 ebesia ana tay a. Ay
nihi ti Melefit adafakia narjirena. Agray nahkay ti,

awayay agray zlam ge jiri akaba awayay ti ndam
ya ti tafoki ahar ka Yezu ni tigi ndam jireni daya.

27Tamal nahkay ti zlam nahar abu ti miji zlabay

ana nar) aw ? Aha! Abi. Tamal maslana esliki
magray zlam ya ti Melefit adom a Wakita gayar
ni bu grum ni dek ti, amal esliki miji zlabay, ay
maslana ya ti esliki ni ti abi simiteni. Nahkay
Melefit adofikia divi nahan ana leli a, ay ti miji
zlabay ana nar koksah. Divi gani ya adafaki ni ti
mofaki ahar ka Yezu Krist. 28 Nahkay zla nahama,
masara Melefit adom mis jireni ke eri gayar ni ti
azuhva maslaya gani nar abu afski ahar ka Yezu
Krist. Ku tamal maslana gani adsbay Divi ya ti
Muwiz abski a wakita gayan ni bu ni dek naygu
ni, Melefit adom maslaya gani nani mis jireni ti
azuhva tuwi gani nani do. 29 Melefit ti narn Melefit
ga ndam *Zude cilin aw ? Aha ! Nar ti Melefit ga
nday ya ti nday ndam Zuade do ni daya do waw ?
Iy, nay Melefit ga ndam ya ti nday ndam Zude
do ni daya. 39 Adaba Melefit ti narn balan, nahan

abi. Tamal ndam Zude tofoki ahar ka Yezu Krist
ti Melefit amadam nday ndam jireni ke eri gayarn.

Mis ndahar ni day tamal tafoki ahar ka Yezu Krist
ti Melefit amadom nday ndam jireni ke eri gayar
daya. 31 Geli ya ti mddom Melefit agray ti mis
tigi ndam jireni ke eri gayarn adaba tsfskia ahar
ka Yezu Krist a ni ti, awayay ademvaba Divi ge
Melefit ya adafiki ana Muwiz ni ti zlam masakani
aw ? Aha, nahkay do ! Msbu madafaki pakama ge
Melefit ya adsm a wakita gani nani buni ti pakama
ge Melefit ededin ededineni sawar.

4

Melefit adom Abraham ti nan mis jireni ké eri
sayan
1 Majalumki ahar ka Abraham bar ga bary geli
ni. Moadomki ti mam ? Narg ti mam agrakivu a
manjshad gayan ni bu mam? 2 Tamal Melefit
adom Abraham ti nan mis jireni ké eri gayary
azuhva agray tuwi sulumani ti, akal Abraham eji
zlabay tata. Ay ti ké meleher ge Melefit ti ¢ji zlabay
koksah, 3 adaba abu mabakiani a Wakita ge Melefit
ni bu nahkay hi: « Abraham afekia ahar ke Melefit
a, nahkay ti Melefit adom nar mis jireni ke eri
gayarn.” » 4 Soruma lala : maslana ya ti agray tuwi
ni ti tevi endif gayar). Ere ye ti tavi ni ti ga sulum
do. 5 Ay tamal mis afskia ahar ke Melefit a, Melefit
adam maslana gani nani ti mis jireni ke eri gayar.
Ku tamal maslaya gani agri tawi ana Melefit ndo
nangu ni, assra Melefit agray ti ndam magudar
zlam tigi ndam jireni ke eri gayay ti ga sulum
gayar). 6 Ahaslani Devit day adesmkia ma ka ndam
ya ti Melefit agray ti tigi ndam jireni ké eri gayar
na ; kutamal ndam nday nani tagri tuwindo nangu
ni Melefit adom nday ndam jireni ke eri gayar.
Devit adem ndam nday nani ti tshu ana memarani.
7 Adom ahkado :
« Ndam ya ti Melefit ambsrfana zlam magudarani
gatay na ka tay a,
awayay mamoanjalsnani ka zlam gatay ya tagudar ni
va do ni ti tdmarvu.
8 Maslana ya ti Bay Melefit acalfer) ka zlam gayar

ya agudar ni do simiteni ni ti m3marvu.t »

* 4:3 Monjokiani15.6. T 4:8 Limis 32.1-2.

9 Devit awayay adem ndam ya tdmoarvu ni ti
ndam ya nday *tékela kudi a ni cilin aw ? Aha;
ndam ya tekeley kadi ndo ni day tdmervu. Madam
Melefit adem Abraham nar mis jireni ke eri gayarn

ni ti, adaba afekia ahar a palam do aw ? I 10 Melefit
adem Abraham nar mis jireni ke eri gayar ni ti, ka
sarta gani nani ti Abraham ekela kudi a tok, ékeley
fan) ndo waw ? Ka sarta gani nani ti ekel kudi fay
ndo. 11 Nahkay Abraham afski ahar ke Melefit,
mok Melefit adom nar zal jiri ke eri gayan nahama,
ka sarta gani nani ekeley kudi fan ndo. Ara afokia
ahar ke Melefit a ti Melefit ahi mékeley kudi ti ga
madafaki nar egia mis jirena ke eri ge Melefit a.
Nahkay Abraham ti nay besr) ga ndam ya ti tekeley
kudi ndo, tafakia ahar ke Melefit a ni. Melefit adom
nday day ndam jireni ké eri gayar) akada ya ahi
ana Abraham ni. 12 Abraham ti nar besr) ga ndam
ya ti tekela kudi a ni daya, ay ti si ahar adem tekeley
kudi cilin) do ; t3foki ahar ke Melefit akada ga bay
gatay Abraham ya agray ka ya ti ékeley kudi fary ndo
ni daya kwa.

Melefit amovi sulum gayan ti ana ndam ya ti
tofoki ahar ka Yezu ni

13 Kwa ahaslani Melefit adom Abraham ahkay
donibszahudgayar atanjohadka had dek. § Adsm
nahkay ti adaba Abraham adsba *Divi ge Mele-
fit na palam do; Melefit adom nahkay ti adaba
Abraham afskia ahar a palam. Abraham ara afskia
ahar ke Melefit a nahkay ti Melefit adom nar ti
mis jireni ke eri gayar. 14 Tamal mis tadsbay

I 4:9 Manjay Manjskiani15.6. § 4:13 Moanjay Manjskiani12.2-3 ;
17.4-6 ;22.15-18.

Divi ge Melefit ni mak Melefit adom nday ndam
jireni ke eri gayar) azuhva tuwi gani nani ti, akal
mofaki ahar geli ke Melefit ni egi zZlam masakani.
Tamal nahkay ti, akal ge Melefit ya ti adem amavi
zlam ana mis ga sulum ni day egi ma masakani.
15 Nahkay tamal mis tassra Divi ge Muwiz ya Mel-
efit avi ana tay na, mak tagray zlam ya ti Muwiz
adom grum ni do ni ti, Melefit azumki bsruv ka
tay adaba tawayay magaskabu ma gani do. Adaba
tamal Divi ge Melefit alabi ti, akal magudar zlam
day abi simiteni.

16 Nahkay zlam ya ti Melefit adesm amagri ana
mis ni ti, amoagri ti ana ndam ya ti tefoki ahar ni.
Agray nahkay ti ga sulum gayar). Awayay agri ana
baza hud ga Abraham dek. Melefit agri zlam ya
ti adsm amogri ana mis ni ti, agri ana nday ya ti
tagaskabu Divi ge Melefit ya Muwiz abaki a wakita
gayar ni bu ni cilin) do. Amagri ti ana mis ndahar
ya ti tofoki ahar akada ga Abraham ya afoki ahar
ni dek daya. Adaba Abraham ti nar bery) geli dek.
17 Abu moabakiani a Wakita ge Melefit bu, Melefit
ahi ana Abraham nahkay hi: « Nagray ti Kigi bay
ga jiba gorgori kay.* » Nahkay Abraham égia bay
geli ke meleher ge Melefit a, adaba afski ahar ti
ke Melefit. Melefit ti ahangaraba mis e kisim ba,
zlam ya ti t3bi ahaslani bi ni day agray tay ana
pakama ya ademaya ni. 18 Abraham ti ambrar
mofoki ahar ke Melefit ndo. Ku tamal ere ye ti
Melefit adom amogri ni mis tddosm agravu koksah
nangu ni, Abraham ambrar) mafoki ahar ke Melefit
ndo. Nahkay Abraham égia bar) ga jiba gorgeri a

4:17 Monjakiani 17.5.



Rom 4:19 Xix Rom 5:2

kay akada ge Melefit ya ahi ahkado: «Bsza hud
gayak atala dal-dal nahkayT » ni. 19Ka ya ti Melefit
ahi ma gani ana Abraham ni ti vi ga Abraham
agray vi dir). Asera égia medewel a kwete-kwete,
wal gayar Sara day dsgslani, ay ambrar mafaki
ahar ke Melefit ndo. 20 Ajalay ahar cu cu do, asora
amoangat ere ye ti Melefit adom amsvi ni ; apgsta
njoda adaba afokia ahar ke Melefit a. Nahkay
azlsbay Melefit. 21 Asora lala, Melefit nax abu ana
njada ga mogri ere ye ti adom amagri ni. 22 Melefit
adom nar mis jireni ke eri gayan ni ti azuhva nani.
23 Ma ya ti abu moabskiani : « Melefit adem nar mis
jirenike eri gayan¥ » ni ti adomki ka Abraham cilix
do, 24 adamki ti ke leli daya. Leli mafakia ahar ke
Melefit a ; narg) ti ahangaraba Bay geli Yezu e kisim
ba. Mafoki ahar nahkay ti, Melefit amadam leli day
ndam jireni ke eri gayar. 25 Yezu ti Melefit ambrarg
nar ti médmet ti azuhva zlam geli ya magudar ni.
Melefit ahanjgaraba nax e kisim ba ni ti, ti leli migi
ndam jireni ke eri gayarn.

S

Leli manjohad akaba Melefit ana sulumani

1 Nihi ti Melefit adom leli ndam jireni ke eri
gayarn ni ti adaba mafskia ahar a. Nahkay ti
leli mabu manjshad akaba Melefit ana sulumani
azuhva zlam ga Bay geli Yezu *Krist ya agray
ni. 2Bay ya ti avi divi ana leli ti mdngst *sulum
ge Melefit ni ti Yezu Krist. Leli mafskia ahar a,
nahkay maki nihi ti ka sulum gani nani. Mamarvu

T 4:18 Monjokiani15.5. ¥ 4:23 Manjokiani 15.5.

adaba massra Melefit amagray ti manjshad akaba
nan a melarn masladani gayan ni bu. 3 Mamarvu
ti azuhva nani ciliny do, ku leli a daliya bu day
momoarvu. Adaba massra ka ya ti mabu macakay
daliya ni ti macahay mebesey zlam. 4 Ka ya ti
mebesey zlam ni ti mangst njoda, mambrar moafaki
ahar ka Yezu do. Ka ya ti mangsta njsda nana
ni ti masera Melefit amagri ere ye ti adom amagri
ana leli ni ana leli ededin). > Leli massr nahkay
ti masakani do, adaba massra Melefit awayay leli
dal-dal. Masear ti ana njsda ga *Masuf Njslatani,
adaba Melefit avia Masuf gani nana ana leli a,
aniviyu ana leli.

6 Ahaslani ti njada afery ke leli ga mambrary
magudar zlam bi. Ay Krist amsta a ksla ga ndam
magudar zlam va. Amot ti ka fat ya ti Melefit adaba
ni. 7Ku tamal mis narj jireni nsengu ni, mis nahar
agoskabu ti m3dmet a ksla gayan vu ti zlszlada.
Tamal mis sulumani ti, bi maslayna ageskabu ti
mamat a kala gayan vu. 8 Ay ti Melefit awayay
leli dal-dal. Ere ye ti adafaki awayay leli dal-dal
ni ti nihi: ka sarta gani nani leli msbu magudar
zlam Kkekileya, ay aslorbiyu Krist ti mémot a ksla
geli vu. 9 Krist ara amsta a kala geli va, mimiz
gayar ara adsgaya nahkay nahsama, Melefit adam
leli ndam jireni ke eri gayar). Egianahkay ti massra
ka fat ya ti Melefit amagrafsna seriya ke mis a ni
ti Krist amahongay leli ti Melefit azumki baruv ke
leli ba. 10 Ahaslani ti leli ndam ezir ge Melefit.
Ay nihi ti Wur gayar) amsta, nahkay angalabakaba
leli akaba Melefit a. Egia nahkay ti masora lala
Melefit amahongay leli ga kangay-kangayani adaba

Wur gayar ni angaba e kisim ba, nar) abu ana sifa.
11 Ay nahkay ciliy do; mamarvu ana ere ye ti
Melefit agri ana leli ni. Ere ye ti agray ni ti azuhva
Bay geli Yezu Krist. Angalabakabu leli akaba Melefit
ni ti nang.

Ata Adam nday ata Krist

12 Ere ye ti nawayay nedom ni ti nihi: mis
balay anjoki ka magudar zlam, mek magudar zlam
gayar ni azakibiya kisim ke mis a dek. Nahkay
mis ni dek tamat, adaba nday dek tagudara zlam
a. 13 Wudaka Melefit adofiki *Divi gayarn ana
Muwiz nahama, zZlam magudarani abu a duniya bu
andava. Ay ka sarta ganinani ti Melefit acalki mis ka
zlam magudarani gatay ni ndo, adaba adsfiki Divi
gayarn ni ana Muwiz fan ndo. 14 Ay ti kwa ka sarta
ga Adam abivaya ana Muwiz a ti kisim abu zlam
gayan. Ku tamal mis tagudari zlam ana Melefit
akada ga Adam ni ndo nangu ni, tsbu tamat. Adam
ti akada maslana ya ti amara ni. 15 Ay ti tuwi gatay
ni gorgori. Zlam magudarani ga Adam ni ti gorgori
akaba zlam ya ti Melefit avi ana mis ga sulum ni.
Iy, edediny mis bslany agudar zlam, mok magudar
zlam gayar ni azekibiya kisim ke mis a dek.

Ay *sulum ge Melefit ya agri ana mis ni ti
nahkay do, atam tuwi ga Adam ni ana njoda dal-
dal. Adaba masera Melefit amahsrngay mis dal-
dal ga sulum azuhva tuwi ge mis bslan. Maslana
nani ti Yezu *Krist. 16 Nahkay sulum ya ti Melefit
agri ana mis ni ti gargori akaba zlam magudarani
ya mis bslay agudar ni. Zlam magudarani ya mis
balay agudar ni ti Melefit awslkia mis ana narn ka
seriya. Ay sulum ge Melefit ya agri ana mis ni ti

nahkay do. Mis ni tagudara zlam a dal-dal, ay ku
tamal nahkay nangu ni Melefit agria sulum ana tay
a. Sulum gayar) ya agri ana tay ni ti, agray ti tigi mis
jireni ke eri gayar. 17 Iy, ededir) mis bslarn agudar
zlam, mok zlam magudarani ge mis bslanani ni
azokibiya kisim ke mis a dek. Ay maslana na-
har bslary) agra tuwi nahar a, tuwi gayarn ni atama
nahan na ana njada dal-dal ; maslana gani nani
balapani ni ti Yezu Krist. Melefit agri sulum ana
mis ti azuhva nax. Ana sulum gani nani ti mis etigi
jireni ke eri gayan. Nahkay ti nday ya ti tigia mis
jirena ke eri gayar) a ni atengst *sifa ya andav day-
day do ni, ti tAnjshadkabu akaba nar a bay gayar
bu.

18 Nahkay zla nahama, massra mis bslar agudar
zlam, mak zlam magudarani gayarn ni azskibiya
kisim ke mis a dek, adaba Melefit awsla tay ana
seriya. Nahkay day mis nahar bslan agray zlam
sulumani, ambaya mis a dek a seriya ba, avia sifa ya
andav day-day do na ana tay a. 19 Masara mis balar
agasiki ma ana Melefit ndo, agudar zlam ; nahkay
ti mis kay tigi ndam magudar zlam. Nahkay day
mis bslan agray zlam sulumani, agssikia ma ana
Melefit a ; azuhva zlam gayar) ya agray ni ti Melefit
adom mis kay etigi ndam jireni.

20 Melefit eferkivu Divi gayar), adsfiki ana Muwiz
ni ti, ti mis tdserki nday tsbu tagudar zlam kay. Ay
ka ya ti mis tagudar zlam gergori kay ni ti Melefit
day agrisulum gayar ana tay kay, atam zlam gatay
ya tagudar ni ana njada ferek-ferek. 21 Masara tamal
mis agudar zlam ti amst, adaba magudar zlam
gayar ninar) abu ana njada ga makad nar). Nahkay

day sulum ge Melefit ya agri ana mis ni ti nar abu
ana njada ga mahengay mis: azuhva sulum gani
nani ti mis ni tigi jireni ke eri ge Melefit, nahkay
Melefit avi sifa ya andav day-day do ni ana tay
azuhva tuwi ga Bay geli Yezu Krist ya agray ni.

6

Leli msbu ana sifa azuhva Yezu Krist

1Tamal nahkay ti, madom nihi ti mam ? Madam
magudarumkivu zlam kslavad, ti Melefit magri
sulum gayar ana leli akivu aw ? 2 Aha, magrum
nahkay ba. Masora ahaslani ti leli ndam magudar
zlam, ay nihi ti kala mamata, leli evidi ga zlam
magudarani va do. Tamal leli evidi ga zlam magu-
darani va do ni ti, kekilena mawayay magudar
zlam ti kamam ? 3 Ka ya ti *tabaray leli dek ana
*slimi ga Yezu *Krist ni ti, ngay migia akada mis
bslan akaba nary a, kala leli dek mamota akaba nar
a ti kaserum do aw ? 4Ka ya ti tabaray leli ana slimi
ge Krist ni ti kala mamosta ka ahar bslar akaba
nar a, tilia leli ka ahar bslar akaba narn a daya.
Ay Bor) geli Melefit ti njada afsr) dal-dal, ahsngaraba
Yezu Krist e kisim ba ana njada gani nana ; nahkay
awayay ti leli day manjshad geli mdmbatvu, migi
mis muweni.

5 Leli migia akada mis bslar) akaba Yezu Krist
a, nahkay kala leli mdmsta akaba nary a. Tamal
nahkay ti leli day amangaba e kisim ba akada
gayar ya ti anggaba e kisim ba ni. ¢ Masera ka ya
ti *tadarfoy) Yezu ka tendal ni ti, kala tadarfayiya
manjshad geli magsdavani ya ahaslani na daya.
Nahkay ti manjshad geli nani ti abi va bi, kala

amota. Egia nahkay ti leli evidi ga zlam magu-
darani va do. 7 Adaba maslana ya ti amsta andava
ni ti tisliki macalki nan ka zlam magudarani va
do. & Leli migia akada mis bslar akaba Krist
a. Nahkay ka ya ti takad nan ni ti leli day kala
mamota. Tamal nahkay ti massra leli amarngaba
e kisim ba, amanjshad akaba nar daya. ° Masara

Krist angaba e Kisim ba. Angaba ti amamot day-day
va do. Kisim esliki magri arana va do. 10 Gayarg
ya ti amat ni ti, amot ti sak balan huya andava, ga
moholferja zZlam magudarani geli ni ke leli a. Nihi
ti apgaba e kisim ba, nary abu ana sifa. Narg abu
ana sifa ti ga mazlsbay Melefit. 11 Nahkay ahar
adom k3sarum lekulum day kala akada kamstuma,
nahkay ti lekulum evidi ga zlam magudarani va

do. Ahar adem Kkiserum lekulum ksbum ana sifa
ti ga mazlsbay Melefit, adaba kiguma akada mis

balay akaba Yezu Krist a.

12 Egia nahkay ti kigum evidi ga zlam magu-
darani va ba. K3grum zlam magsdavani ya ti
kawayum ahaslaniniva ba. Zlam nday nani ti mis
tegri ana vu gatay, ay vu ge mis ti amanjshad ga
kangay-kangayani do. 13 Kdvumi vu gekuli ana zlam
magudarani ge migi evidi gani ba. Vumi vu gekuli
dek ana Melefit sawar). Lekualum ti akada ge misya
tl tdmata moak tangaba e kisim ba ni. Nahkay ti vumi
vu gekuli dek ana Melefit ti kigum evidi gayap,
kigrum jiri akada gayarn ya awayay ni. 14 Nahkay
ti ekigum evidi ga zlam magudarani va do, adaba
kabumi kadsbum *Divi ge Melefit ya adafiki ana
Muwiz ni va bi ; ksbum kadsbum ti divi ge Melefit
ya avi ana kuli ga sulum gayar ni.

Lelitievidigaway ?

15 Tamal nahkay ti madom nihi ti mam ? Leli
ti mabi madsbum *Divi ge Melefit ya adofiki ana
Muwiz ni va bi, mdbu madsbum ti divi ge Mel-
efit ya avi ana leli ga sulum gayan ni. Ay egia
nahkay ti magudarumkivu zlam kslavad aw ?
Aha, magadarum zlam ba! 16 Tamal ti ksvumia
ahar gekuli ana maslana, kdbum ksgasumiki ma
gayay ni ti, kiguma evidl gayar a ti kassrum do
aw ? Tamal kiguma evidi ga zlam magudarana
ti akematum. Ay tamal ksgssumikia pakama ana
Melefit a, kiguma evidi gayar) a ti, amadom lekulum
ndam jireni ké eri gayarn. 17 Ahaslani ti lekulam
evidi ga zlam magudarani, ay nihi ti kambatumkaba
majalay ahar gekuli a, kagesumikia pakama ana
Melefit ana mabsruv bslay a. Kagssumkaba ma
ge jiri ya ti tdcahi ana kuli na. Magrumi susi ana
Melefit azuhva nani ! 18 Melefit ahsngafona kuli ka
zlam magudarana, kiguma evidi gayar a. Nahkay
tikiguma ndam jirena. 19 Nshi ma ana kuali nahkay,
nazay mazavu ge evidi ti, ti kicum ere ye tinshi ana
kuli ni, adaba kicum zlam weceweci do. Ahaslani
ti kdvumia ahar gekuli ana magudar zlam ge migi
evidi gana, kelavad kabum kagudarumi zlam ana
Melefit akivu. Ay nihi ti vumi ahar geksli ana
Melefit, kigum evidi gayar ti k3grum jiri. Nahkay
ti akanjshadum njslata.

20 Ka ya ti lekulum evidi ga zlam magudarani
ni ti, kajalumki ahar ka magray jiri do simiteni,
adaba lekulum evidi gani do. 21 Ka ya ti ksbum
kagudarum zlam nday nani ti kaggstum mam ana
nan mam ? Nihi ti kemanjumlsry ka zlam gani

nday nani zlam ge mimili : tijin) kali, Kematum ana
narg. 22 Ay nihi ti Melefit ahesngafsna kuli ka zlam
magudarana, Kiguma evidi gayar) a. Nahkay ere ye
ti kengetum ana nary ni ti nihi : kigsma njslatana,
nahkay ti Melefit amavi sifa ya andav day-day do
ni ana kuli. 23 Tamal mis agudar zlam ti amargst
zlam ka duwa gani; ere ya amorgot ni ti kisim.
Amamst azuhva zlam magudarani gayan ni. Ay
zlam ya ti Melefit avi ana mis ni ti avi ana tay ga
sulum : avi ana tay ti *sifa ya andav day-day do ni ;
avi ti ana nday ya ti tigia akada mis bslay akaba
Bay geli Yezu *Krist a ni.

7

T3f5ki ngasa ke leli ga magray zlam ya ti Mawiz
adam grum niva do
1Baza ga mmawa, nahiki ma ana kuli aki ke *Divi
ge Melefit ya Muwiz abski a wakita gayarn bu ni.
Ngay Muwiz afoki ngasa ke mis ka ya ti maslana
naninar) abu ana sifa ni cilir) ti ksseruma do waw ?
2 Nodoam nahama, ka ya ti zal ga wal nay abu ana
sifa amat ndo ni ti Muwiz a wakita gayarn ni bu avi
divi ana wal ni ge medeveni do. Ay tamal zal ni
amota ti Muwiz acaferja wal gayan na ga maday zal
naharn a do. 3 Nahkay masera, tamal zal ni amat
ndo, wal ni ada zal nahary a ti wal ni agra hala.
Ay tamal zal ni amsta day ti Muwiz adsm wal ni
esliki maslekana : tamal aza zal nahay a ti agray
mesuwehvu ndo. 4 Baza ga mmawa, lekulum day
nahkay. Kiguma akaba Yezu *Krist a akada mis
balayg ; nahkay ka ya ti Krist amat ni ti kala lekulam
day kamstuma akaba nar a. Ksmstuma nahkay ti

Muwiz ana Divi ya abu mobakiani a wakita gayar
ni bu ni afeki ngasa ke kuli va do : kiguma ndam
ga maslayga nahan a. Maslana gani nani ti angaba
e kisim ba, nay Krist. Kiguma ndam gayarn a
nahkay ti akegrumi tuwi sulumani ana Melefit.
> Ka ya ti magsskabu Yezu fay ndo ni ti leli msbu
magray ere ye ti maboruv geli awayay ni. Zlam
gani nani ti Muwiz ana Divi ya abu mobakiani a
wakita gayan ni bu ni acafeyja mis ga magrana, ay
ka ya ti m3asera zlam nday nani zlam magudarani
nahsma, mawayay magray zlam nday nani sawary ;
nahkay Divi ya abu mabskiani a wakita ge Muwiz
ni bu ni ezligiyu leli a magudar zlam vu. Zlam gani
nani ya magray ni ti agudar leli, azoru leli e kisim
vu. 6Ka sarta gani nani ti ahar adom madsbum
Divi ge Melefit ya Muwiz abski ni, migia akada evidi
gana. Ay nihi ti Melefit ahanga leli a, leli evidi
gani va do, adaba leli akada mamoatani, Muwiz
ana Divi nani afski ngasa ke leli va do. Nahkay ti
leli magray tuwi ana Divi ge Melefit ya adafiki ana
Muwiz ahaslani ni va do ; magray tuwi ge Melefit
ti akada ga Masuf gayar) ya awayay ni.

Divi ge Melefit ya Muwiz abaki ni ti tuwi gani
mam ?

7 Nahkay ti, leli madom mam ? *Divi ge Melefit
ya tabu mobskiani a wakita ge Muwiz ni bu ni ti
zlam magudarani aw ? Aha! Zlam magudarani
do. Ay tamal Divi gani talabi ti, akal naser zlam

magudarani do. Abu mobskiani e Divi gani bu

nahkay hi: « zZlam ge mis éguk eri ba.™ » Ay tamal
tdbaki nahkay ndo ni ti, ngay zlam ge mis egi eri

* 7.7 Maharana 20.17 : Mimbiki 5.21.

ti akal n3sar do. 8 Ay abu mobskiani a wakita ge
Muwiz ni bu nahkay hi: «Zlam ge mis eguk eri
ba. » Tadsm nahkay ti nangsta evid ga magudar
zlam ana nay a, nahkay nigia evidi ga zlam magu-
darana ; zlam ge mis gorgori kay égua eri a. Ay
tamal Divi nani alsbi ti akal nagudar zlam ndo
daya. 9 Ahaslani ka ya ti nasar Divi ya Muwiz abaki
ni fan) ndo ni ti nu n3bu ana sifa zlam goro. Ay
ka ya ti nasera Divi gana ni ti nsnjoki ka magu-
dar zlam huya, nigi evidi gani. 10 Nahkay nigia
akada mematani ke eri ge Melefit a ; Divi ya abu
moaboakiani a wakita ge Muwiz ni bu ni ti, Melefit
awayay ti nadngot sifa ana nar, ay ti naggst kisim ana
nar) sawar). 11 Nahkay nara nasera Divi ya Muwiz
abaki na ti nanjoki ka magudar zlam, nigia evidi
gana, nagosa ahar goro a. Egia akada nakada ahar
goro ana Divi gani nana.

12 Nahkay ti pakama ge Melefit ya Muwiz abaki
ni ti zlam *njslatani, Divi ya a hud gani bu ni day
njolata, sulumani, divi ge jiri. 13 Egia nahkay ti
zlam sulumani ni agray ti nu memsotani ke eri ge
Melefitaw ? Aha ! Nahkay do. Nu mamatani ke eri
ge Melefit ti azuhva zlam magudarani. Naza zlam
sulumani na, nadgudara zlam ana narj a ; nigia evidi
gana, nahkay namsta ana nay a. Zlam gani agravu
tl mis tdser zlam magudarani ti zlam magudarani
ededin, adaba nazay Divi ge Melefit mak nagudar
zlam ya Melefit adosm e Divi gayar ni bu tagudar ba
ni : nahkay magudar zlam gani abslay do simiteni.

Mis ti égia evidi ga zZlam magudarana
14 M3sara *Divi ge Melefit ni ti Muwiz abaki ana
njada ga *Masuf ge Melefit. Ay nu ti mis hihirikeni,

njoda afu bi: nahkay nigia evidl ga zlam magu-
darana. 15 Ere ye ti nagray ni ti ndsaer do. Ere ye
ti nawayay magrani ni ti nagray do. Ay nagray ti
ere ye ti nawayay do simiteni ni sawar). 16 Ay tamal
nagray ere ye ti nawayay do ni ti, nasera Divi ge
Melefit ni zlam sulumani, ndgsskaba. 17 Nahkay
nagudar zlam ti ana majalay ahar goro do. Nagu-
dar zlam ti adaba nigia evidi ga zZlam magudarana,
nisliki makadfsrjvana do. 18 N3ssra ana vu goro
gedebeni ni ti nisliki magray zlam sulumani kok-
sah. Nahkay nisliki mawayay magray zlam su-
lumani tata, ay ti nisliki magrani koksah. 19 Zlam
sulumani ya nawayay nagray ni ti nagray do. Ere
ye tinagray niti zlam magsdavani ya ti nawayay do
ni sawar). 20 Ere ye ti nagray ni ti ere ye ti nawayay
do ni. Tamal nahkay ti n3sera nagudar zlam ti
ana majalay ahar goro do. Nagudar zlam ti adaba
vu goro gedebeni, nigia evidi ga zlam magudarana
palam.

21 Nasera ere ye ti agravu ni nahkay hi:
nawayay nagray zlam sulumani, ay ere ye ti
nisliki magrani ni ti zZlam magsdavani cilij. 22 A
majalay ahar goro bu niti Divi ge Melefit ya Muwiz
abaki ni ti zlam sulumani, aéslafu. 23 Ay nasera vu
goro gedebeni; arakaboru akaba majalay ahar
goro sulumani ni do. Nahkay ti nisliki magray
ere ye ti nddsm sulumani, abslafu ni koksah. Vu
goro ni gedebeni nahkay ti nigia evidi ga zlam
magudarana. 24 Nasay cicihi timey! Ere ye ti
vu goro gedebeni ni awayay ni ti amazoru nu e
kisim vu timey. Way esliki mahsngay nu way ?
25 Ahangay nu ti Melefit. Ahsngay nu ti ana tuwi ga

Bay geli Yezu *Krist | Nogri susi dal-dal !

Nahkay nu ti, a majalay ahar goro bu ni ti
Divi ge Melefit ya Muwiz abski ni zlam sulumani,
nagsskaba. Ay ana vu goro gedebeni ni ti nagudar
zlam cilix), nigia evidi gana.

8

Melefit avi sifa ana leli ana Masuf gayan

1 Nahkay zla nahama, ndam ya ti nday akaba
Yezu *Krist akada mis bslan ni ti Melefit amagss
tay ana seriya day-day va do simiteni. 2 *Masuf
ge Melefit ti nany njada-njsdani, avu sifa adaba nu
akaba Yezu Krist akada mis bslay). Azuhva njsda
ga Mosuf nani ti nu evidi ga zlam magudarani
va do, anamat va do daya. 3 *Divi ge Melefit ya
Muwiz abaki a wakita gayar ni bu ni abi ana njsda
ga magray zlam gani nani bi, adaba vu ge mis ti
gedebeni asabay, nahkay misliki magray zlam ya
ti Muwiz adem grum ni do. Ay Melefit aslarbiyu
Wur gayarn gayanani azuhva zlam magudarani
geli: leli mis hihirikeni ti gedebeni, magudar
zlam, ay vu ga Wur ni gedebeni akada ge mis ni,
nahkay Melefit awsl nay ana seriya a kola ge mis
vu azuhva zlam magudarani gatay ni. 4 Melefit
agray nahkay ti, awayay ti migi ndam jireni ke eri
gayar), ere ya magudar ni m3alsbi simiteni, akada
ya adom e Divi gayar ya Muwiz abaki ni bu ni. Ay
migi nahkay ti ana vu geli gedebeni ni do ; migi
ti ana njeda ga *Moasuf Njslatani. 5 Ndam ya ti
tagray zlam ya ti vu gatay gedebeni awayay ni ti
tejalaki ahar ka zlam ya ti mebsruv gatay awayay
ni. Ay ndam ya ti tagray zlam ga Masuf Njslatani

ya awayay ni ti tejalaki ahar ka zlam ya ti Masuf
awayay ni. 6 Tamal mis ajalaki ahar ka zlam ya ti
mabsruv gayar) awayay ni ti amsmeot. Ay tamal mis
ajalaki ahar ka zlam ya ti Mssuf Njslatani awayay
ni ti Melefit amsvi *sifa ya andav day-day do ni,
amagray ti arana ahsli ahar va do daya. ? Ndam ya
titejalaki ahar ka zlam ya ti mabsruv gatay awayay
ni ti nday ndam ezir ge Melefit, adaba tageskabu
Divi ge Melefit do. Ku tadom tsgaskabu nerngu ni
tisliki magaskabani do simiteni. 8 Ndam ya ti tagray
ere ye ti mabsruv gatay awayay ni ti tisliki magray
zlam ya ti Melefit awayay ni do simiteni.

9 Ay lekulum ti kdgrum nahkay do : kagrum ere
ye ti mabaruv gekuli awayay ni do. Ksgrum ti ere
ye ti Masuf Njslatani awayay ni sawar). Kegrum
nahkay ti adaba Masuf ge Melefit aniviyu ana kuli.
Maslana ya ti Masuf ge Krist aniviyu bi ni ti nay
mis ge Krist do. 10 Ku tamal vu gekuli gedebeni ni
amomot adaba zlam magudarani nsngu ni, tamal
Krist nan abu akaba kuli ti Mesuf gayan ya aniviyu

ana kuli ni amovi sifa ana kuali. Amavi ana kali ti
adaba kiguma ndam jireni ke eri ge Melefita. 11Ka

ya ti Yezu Krist amat ni ti Bay Melefit ahsrngaraba
nar) e kisim ba. Nahkay tamal Masuf gayar aniviyu
ana kuali edediny ti, massra amahorgaraba kuli e
kisim ba bilegena. Amahargaraba kuli e kisim ba ti
ana njoda ga Masuf gayar ya ti aniviyu ana kuali ni.

12 Nahkay zla nahsma, bsza ga mmawa, ahar
adom moagrum ere ye ti Melefit awayay ni, magrum
ere ye ti mabsruv geli awayay ni ba. 13 Adaba
tamal kegrum ere ye ti msboruv gekuli awayay ni ti
akemotum ededin ededineni. Ay tamal ana njada ga

Moasuf ge Melefit ksmbrsnuma zlam ya ti mabsruv
gekuli awayay na ferera ti sifa gekuli amandav
day-day do. 14 Ndam ya ti tdbu tadsbay divi ga
Moasuf ge Melefit ya adafiki ana tay ni ti nday dek
baza ge Melefit. 15 Melefit avia Masuf gayar) ana
kuli a andava. Masuf gani nani ti, agray ti angwaz
awor kuli va do, adaba lekulum evidi va do. Masuf
gani nani ti agray ti kigum boza ge Melefit. Ana
Moasuf gani nani ti mazalay Melefit: « Baba, nak

Boq geli. » 16 Ana njoda ga Masuf gani nani ti leli
massra a majalay ahar geli ba, leli baza ge Melefit
ededin ededineni. 17 Tamal leli baza ge Melefit ti
masara Melefit amogri zlam sulumani ya ti adem
amoagri ana bsza gayarn ni ana leli. Amagri ana
Krist, nahkay amogri analeli daya. Amoagrianaleli
tiadaba leli mabu macakakabu daliya akaba Krist.
Krist acaka daliya ti égia godakana : nahkay Melefit
awayay ti leli day migi gadakani akada ge Krist ya
acakay daliya, égi gadakani ni.

Baza ge Melefit etigi gadakani akada ge Krist ni
18 Nasera daliya geli ya ti macakay nihi ni ti ésli
arana do, adaba Melefit amoadafiki zlam sulumani

ana leli. Zlam sulumani nani ti atam zlam su-
lumani ndahar ni dek, nahkay amajalaki ahar ka

daliya hini day-day va do. 19 Zlam ya ti Melefit
agraya ni dek tabu tahstay, tawayay dal-dal ti Mel-
efit mangazli baza gayar ana tay, ti tipi. 20 Melefit
agray ti zlam ya agraya ni dek tigi zZlam masakani
hayarn. Zlam nday nani tigi nahkay ti ana ahar
gatay gatayani do. Melefit agray nahkay ti, asera
amoambra1) zlam ya ti agraya ni nahkay do. 21 Nihi
ti zlam ya ti Melefit agraya ni dek si tizi kwa. Ay

a vad nahan Melefit amagray ti tizi va do. Ka
fat gani nani ti zlam nday nani dek etigi zlam
gaddkani akada ga boza ge Melefit etigi gaddkani ni.
22 Masora ku kani zlam ya ti Melefit agraya tay a
ni dek tabu tahstay, tinjidey, tecakay daliya akada
ga wal ya ti awayay ewi wur ni. 23 Tinjidey ti
zlam ndahar) ya ti Melefit agraya tay a ni ciliry do,
leli day mabu minjidey. Melefit avia Masuf gayar
ana leli a, nahkay massra nar amoadom leli baza
gayarn. Minjidey ti adaba mabu mahstay vad gani
nani. Ka fat ganinaniti Melefit amsvinjeda ana vu
geli gedebeni ni. 24 Melefit ahanga leli a, ay nihi ti
mipi fary) do. Nahkay mabu mahstay vad gani nani.
Tamal mipia ere ye ti mahstay na ti mahstay va
do. Maslana ya ti épia zlam a moak ahstay keti ni
ti way ? 25 Egia mipi ere ye ti mahstay ni fary ndo ni
ti mebesey, mahotay.

26 Nahkay *Moasuf ge Melefit day ajenaki
leli, adaba njada geli abi. Mahoangalay Melefit
ahamamam ti massr do. Ay Masuf ge Melefit
ahangali Melefit ana leli a kala geli vu. Ahsngalay
Melefit ana njidey ; pakama gayar) ya ademaya ni
ti mis hihirikeni ésliki madamani do. 27 Ay Melefit
ti asara ere ye ti aniviyu ana leli a mabsruv bu na,
asera ere ye ti Masuf gayar) adem na daya. Adaba
Mosuf ni ahangali Melefit ana ndam gayar akada
ge Melefit ya ti awayay ni.

28 Masara Melefit ti aslamalikabu zlam dek ana
ndam gayay ya tawayay nar ni ga moagri zlam
sulumani ana tay. Nday gani ti azalay tay akada
gayar ya awayay ni. 29 Nahkay ndam ya ti Melefit
adaba tay ahaslana ni ti adesm amagray ti tigi akada

ga Wur gayarn ni. Adaba awayay ti Wur gayar ni
migi gadakani ge mis ndahar dal-dalani ya ti tigia
bsza ga moanana ni. 30 Ndam ya ti ademki ma ka tay
nahkay ni ti azala tay a daya. Ndam ya ti azala tay
a ni ti adom nday ndam jireni ke eri gayan. Nday
ya ti adsm nday ndam jireni ni ti adem atshuriyu a
molar gayarn masladani vu daya.

Melefit awayay leli ga kangay-kangayani

31 Egia nahkay tileli madam nihi ti mam ? Tamal
Melefit nar abu akaba leli ti, way esliki ke leli
way ? 32 Melefit ahanygay wur ga hud gayan ndo,
aslarbiyu nap ti tdkad nar a kela geli vu dek. Agra
nahkay ti amagrikivu zlam dek ana leli ga sulum
dowaw ? 33Melefit adaba leli a nahkay ti way esliki
macalki leli ka zlam magudarani way ? Bay ya ti

adsm leli ndam jireni ni ti Melefit. 34 Egia nahkay ti
way esliki magss leli ana seriya way ? Yezu *Krist ti
amoat azuhva leli. Ay ti amot ciliny do, angaba e kisim
ba daya, nay abiyu manjoshadani ka ahar ga daf ge
Melefit ka mslar) ga gadakani, ahangali Melefit ana
leli. 35 Krist ti awayay leli dal-dal. Nahkay ti way
esliki macafsra nar ga mawayay leli a way ? Ku
tamal macakay daliya, angwaz awer leli dal-dal,
mis tegri daliya ana leli adaba leli ndam ge Krist,
zlam mazumani afar) ke leli bi, leli ana mahayma,
zlam zlszladani aca leli a, ahkay do ni takad leli
nangu ni Krist ambran mawayay leli aw ? 36 Zlam
nday nani dek ti akada ma ya ti abu msbskiani a
Wakita ge Melefit bu nahkay hini :

« Bay Melefit, kelavad tawayay mabazl leli azuhva
nak

tamenjalar ana leli akada ga zlam ga gonaw ya ti

tabazl tay ni.* »

37 Ay ku tamal nahkay nangu ni, meyefina ka
tay ana njada ge Krist, nay ya ti awayay leli na;
leli mdbu ana maemearani dal-dal. 38 Nasera ededirn
ededinena, ere ye ti acaferja Melefit ga mawayay leli
a ti abi : ku kisim, ku sifa, ku *maslar ge Melefit, ku
gadakani weley weley do dek, ku zlam ya tabu nihi
ni, ku zlam ya tabiyu kama mba ni, ku godakani ya
tagur molag ya agavala ni, 39ku zlam njeda-njadani
ya ti tdbiyu agavsla drin ni, ku zlam njsda-njsdani
ya ti tabiyu driy a had bu ni, ku mam mam do ya
ti Melefit agraya ni acafeyja Melefit ga mawayay leli
a do. Masara Melefit awayay leli ti ana tuwi ga Bay
geli Yezu Krist ya ti agri ana leli ni.

9
Ndam Izireyel

1 Nu mis ge *Krist, nasskad malfada do. Ma
goro ya nawayay nadem ni ti ma ge jiri : nasera a
mabasruv goro ba, *Masuf Njslatani day assra ma
goro ya nawayay nadem ni ti ma ge jiri. 2 Ma
gani nani ti nihi : ndbu nsjalay ahar dal-dal, baruv
day awar nu kelavad, 3 adaba nawayay ndam jiba
goro dal-dal ; nday ti baza ga mmawa, adaba bar)
ga bay geli balanani akaba tay. Tamal ti Melefit
etikwesl nu, edekaba nu ata Krist a ti nday tangst
sifa ti, akal nawayay tamal agravu tata ni. 4 Nday
ti baza hud ge Izireyel. Melefit adaba tay a ti
tigi baza gayan. Melefit adafiki ana tay nay ti
nar gedakani. Melefit *awslkabu ma gayar akaba

* 8:36 Limis 44.23.

tay, adofiki *Divi gayar ana tay. Adafiki ana tay
ahamamam tahsngalay nary ni akaba ahi ana tay
ahkado : « Amavi zlam sulumani ana kuli. » > Nday
ti baza hud ga Abraham. Ka ya ti tiwi Krist ni ti
tiwi nar a jiba gatay bu. Krist ti nar) gadakani atam
zlam dek, nar) Melefit, mazlsbum nar ga kangay-
kangayani. Aya nahkay.

6 Ngay zlam ya ti Melefit adom amagray ni agravu
do ni ti nadem ndo. Adaba bsza hud ge Izireyel
dek ti nday ndam *Izireyel ya ti Melefit adaba ni
do. 7Baza hud ga Abraham dek ti baza ge Melefit
ya adaba tay a ni do. Adaba abu mobskiani a
Wakita ge Melefit ni bu, Melefit ahi ana Abraham :
« Akangat boza hud gayak ti ana Izak.* » 8 Melefit
adom nahkay ti adaba bsza ya tiwi tay dek ti baza
ge Melefit do. Boza ge Melefit ti nday ya ti Melefit
adam etigi beza gayan ni cilir). 9 Zlam ya ti Melefit
ahi ana Abraham anasgruk ni ti nihi: « Sarta ya ti
nadsam ni eminjia ti ananga. Ka sarta gani nani ti
Sara emiwi wur zalani.t »

10 Agravu ti nani cilin) do. Rebeka ti wal ga boy
ga boy geli Izak. A vad nahar azay hud ga boza
mara. 11 Ka sarta ya ti tiweya tay a far) ndo ni ti
tagudar aranando, tagray zlam sulumani ndo daya.
Ay ku tamal nahkay nangu ni, Melefit adaba bilin
e kidiy gatay ba andava akada gayar ya ti awayay
na. 12Wur ya ti Melefit adskiba nar a ni ti, adaba
tuwi ga wur ya agray ni do ; Melefit adaba nay a
nahkay. Melefit ahi ana Rebeka ahkado : « Wur ya
ti amadaya enjia ni ti amoagri tuwi ana nar ya ti

* 9:7 Monjokiani 21.12. T 9:9 Monjokiani 18.10.

amadaya kolan a ni.¥ » 13 Abu moabskiani a Wakita

ge Melefit bu nahkay hi :

« Zekup ti, nawaya nar a; Eseyu ti, nawayay nar
_ ndo.§ »

14 Egia nahkay tileli madoam mam ? Zlam ge Mel-
efit ya agray ni ti zlam magsdavani aw ? Aha, zlam
magsdavani do! 15 A vad naharn Melefit ahi ana
Muwiz nahkay hi: « Nagri sulum ti ana maslana
ya ti nawayay ni ciliyy ; asu cicihi ti maslaya ya
ti nawayay ni cilin.* » 16 Nahkay tamal Melefit
adaba mis a ti adaba zlam gayary) a ; do ni ti adaba
maslana gani nani awayay ti Melefit madaba nar
a do, ahkay do ni azuhva tuwi ga maslana nani ya
agray ni do. Melefit adaba mis a ti adaba maslana
gani nani asi cicihi palam. 17 Abu mobskiani
a Wakita ge Melefit ni bu, Melefit ahi ana bay
*Faron nahkay hi: «Nadaba kur a, nak bay ti
nawayay nhadsfiki njada goro ana mis ana nak, ti
mis ga duniya dek tasor nu Melefit.t » 18 Nahkay
ti tamal Melefit adom : « Maslarja hini masu cicihi »
ti, maslarna gani asi cicihi ededin). Ay tamal Melefit
adom : « Maslana hini ecuki slimi ba » ti, maslana
gani nani éciiki slimi do ededir).

Melefit ti agray zlam akada gayan ya awayay ni

19 Egia nahkay ti akehu ahkado : « Tamal nahkay
ti Melefit adsm mis tagudar zlam ti kamam ?
Maslana ya ti agray ere ye ti Melefit awayay ni do
ni ti way ? » 20 Zlaba goro ni, kegrumkaba gejewi
akaba Melefit a ti nak way ? Tamal mis alamaya

i 9:12 Maonjokiani 25.23. § 9:13 Malasi 1.2-3. * 9:15
Mahorana 33.19. T 9:17 Mahorana 9.16.

zlam a ti zlam nani esliki mshiani « K3lamaya nu
a nahkay hi a kamam ? » tata aw ? 21 Maslana ya
alom zlam ni asora ere ye ti agray ana elibisl gayar

na. Ana elibisl gani nani ti esliki mslomaya man-
daray gargori a cu, balar sulumani atam nahar ni.
22 Tamal Melefit agray akada ga maslagna ya ti
alom zlam ni ti mam gani acay kur mam ? Nay ti
awayay mis t3ser njada gayar akaba ahamamam
azum boruv ni; ku tamal nahkay nsngu ni mis
ya ti akal azumki beruv ka tay, a vad nahar etizi
ni ti nay abu ebesi ana tay dal-dal. 23 Melefit
agray nahkay ti, awayay ti mis tssr nar) Bay njada-
njadani dal-dal, agri sulum ana mis. Nahkay mis
ndahar tesi cicihi, adom amagray ti tanjshad ak-
aba naf a molay gayar sulumani bu. 24 Leli day
makibu ka tay : Melefit adaba leli e kidin) ga ndam
*Zude ba, adabaleli e kidiy) ganday ya tinday ndam
Zude do ni ba daya. 25 Nahkay bay mahengaray
*pakama ge Melefit Oze adsm ahaslani nahkay hi :
« Melefit adem : “Nday ya ti nday ndam goro do ni
ti
anadaba tay a, anadem nday ndam goro.
Ndam ya ti ahaslani nawayay tay do ni ti anawayay
tay.” ¥
26 Ahaslani ti Melefit ahi ana tay : “Lekulum ndam
goro do.”
Ay avadnahar ti atohi ana tay :

“Lekulum baza ge Melefit Bay ga sifa ni.”$ »
27 Izayi bay mahengaray pakama ge Melefit ni

day adsmkia ma ka ndam *Izireyel a. Azlah, adam :
« Melefit adem : “Ku tamal ndam Izireyel tawuda,

I 9:25 0ze2.25. § 9:26 0ze 2.1.

nday dal-dal akada wiyary ga zalaka nengu ni,
anahoarngay mis 6al e kidin) gatay bu cilin). 28 Bay
Melefit amagray ere ye ti adom amagray ka had ni

dek. Amopss do, ara agray weceweci.” * » 29 Izayi

adam Kketi :

« Bay Melefit Njada-njsdani avia beza hud'analeli a.

Tamal avi baza hud ana leli ndo ni ti

akal migia ahar akada ga ndam *Sodom ya Melefit
eziy tay dek na,

akal migia ahar akada ga ndam *Gomor na daya.

-’_))

Ndam mofoki ahar ka Yezu Krist ti nday ndam
jireni ké eri ge Melefit
30 Egia nahkay ti leli modom mam ? Nday ya ti
nday ndam *Zude do ni tadsbay divi ge migi ndam
jireni ke eri ge Melefit ndo. Ay ku tamal nahkay
nangu ni t3fakia ahar ke Yezu a, nahkay Melefit
adsm nday ndam jireni ke eri gayay. 31 Ay ndam
*Izireyel ti ni tawayay tigi ndam jireni ke eri ge
Melefit ana madsbay *Divi ya ti abu moaboakiani a
wakita ge Muwiz bu ni. Ay nahkay ti tisliki migi
ndam jireni ke eri ge Melefit ndo. 32 Tisliki ndo
ni ti kamam ? Adaba tawayay migi ndam jireni ti
ana moafoki ahar ke Melefit do. Tawayay migi ndam
jireni ti ana tuwi gatay ya tagray ni. Gatay ya tagray
nahkay ni ti tijia asak ana akur ya azegad mis na :
33 akur gani nani ti *Krist. Melefit adsmkia ma a
Wakita gayar ba nahkay hia :
« Cum day ! Nafskad akur ga mazsgad mis a kssa
*Siyoy bu.

* 9:28 1zayi10.22-23. T 9:29 Izayi 1.9 ; Monjokiani 19.23-28.

Akur gani nani ti mis etiji asak ana nap.
Maslana ya afskia ahar a ni ti ateboki mimili day-
day do.f »

10

1 Boza ga mmawa, naheangalay Melefit dal-dal,
nawayay ti ndam *Zude tara afa ge Melefit a
ti mahsngay tay. Nawayay dal-dal ti ere gani
magravu. 2 Nassra nday ti tawayay madsbay Mele-
fit ana njada gatay dek, ay ti tasar divi gani do. 3 Mis
tigi ndam jireni ke eri ge Melefit ahomamam ti
tdser do. Nahkay tadsbay divi gatay nahar. Tagray
nahkay ti, tsmbrara Divi ge Melefit ya avi ana mis
ti tigi ndam jireni ana nary na. 4Ere ye ti Melefit
awayay magrani ana Divi gayar ya Muwiz abaki ni
ti *Krist agra andava. Ndam ya ti tigi ndam jireni ke
eri ge Melefit ni ti, nday ya ti tefoki ahar ke Krist ni.
Nday dek etigi ndam jireni.

Melefit ti Bay mahangay mis dek

5 Ahaslani ti Muwiz adsmkia ma aki ke *Divi ya
tabu mabskiani a wakita gayarn bu na. Ere ye ti
adam ni ti adafaki ahemamam mis tigi ndam jireni
ké erige Melefit ana Divi ganinanimam : « Maslara
ya ti ageskaba ere ye ti abu moabaskiani a wakita
hini bu na msk agray zlam gani nani dek nahama,
Melefit amovi sifa azuhva nani.™ » 6 Ay aki ke migi
mis jireni ke eri ge Melefit ana mafoki ahar ti tadem
nahkay hi: «pgay way amacsloru e melefit vu
way ti kshi ana ahar ba.T » Tamal k3hi ana ahar
nahkay ti kawayay ti Krist méslokabiya e melefit

f 9:33 1zayis14;28.16. ¥ 10:5 Levi185. T 10:6 Monjay
Mimbiki 30.12-14.

ba, ay ti aslokabiya andava. 7 Tadom keti: « Dgay
way amoru afa ga ndam evid way ti kshi ana ahar
ba. » Tamal kahi ana ahar nahkay ti kawayay ti
Krist mangaya e evidba, ay ti angaya andava. 8 Ay ere
ye ti tadom ni ti mam ? Tadesm nahkay hi : « Pakama
ge Melefit ti driy driny akaba nak do. Nay a ma
gayak bu, nar a msbsruv gayak budaya. » Pakama
gani nani ti pakama ga moafoki ahar ke Krist ya
ti leli madsmoru ni. 9 Pakama gani nahkay hi :
Tamal nak nakani kadeam ana ma gayak ke eri ge
mis Yezu ti nar) Bay gadakani, tamal kagsskaba a
moabaruv gayak ba Melefit ahangaraba nar e kisim
ba ti, Melefit amahoangay kur. 10 Tamal mis afski
ahar ke Krist ana mabaruv baslary ti, Melefit adom
maslana gani nani mis jireni ke eri gayar). Tamal
mis adam ana ma gayar ke eri ge mis Yezu ti nay
Bay godakani ti, Melefit amahosrgay maslana nani.
11 Abu mobokiani a Wakita ge Melefit bu nahkay
hi: « Ku way way do afskia ahar a ti atabaki mim-
ili day-day do.¥ » 12 Nahkay ndam *Zude ti nday
gorgoriakabandamyatinday ndam Zuade donido.
Nday dek Bay gatay bslarg, avi zlam sulumani kay
ana ndam ya ti tahangalay nay ni dek. 13 Adaba abu
mobskiani a Wakita ge Melefit bu nahkay hi: « Ku
way way do ahergalay Bay geli ana mabaruv bslar
ti Melefit amahengay nar.§ »

14 Ay tamal tafaki ahar ndo ni ti tahsngalay narg
ahamamam ? Tamal tici ma gayar ndo ni ti tefoki
ahar ahamamam ? Tamal mis t3hi ma gani ana tay

ndo ni ti tici ahamamam ? 15 Tamal Melefit asler
ndam mohi ma gani ana mis ndo ni ti ndamam

f 10:11 1zayi2s.16.  § 10:13 Zuwel 3.5.

todom ma gani mam ? Nahkay abu mabskiani a
Wakita ge Melefit bu: « Maslana ya ti ara afa ge
mis ga mahi Ma Muweni Sulumani ana tay a ni
ti togoskabu narn ana memorani dal-dal.™ » 16 Ay
Ma Muweni Sulumani gani ti, tsgaskabu ti mis dek
do. Izayi bay mahsngaray *pakama ge Melefit ni
adom : « Bay Melefit goro, ma geli ya ti madom ni ti
way agaskaba way ? » T 17 Nahkay tamal maslana
afakia ahar ka Yezu a ti, adaba ecia ma palam. Ma
ya ti eci ni ti ma aki ke Krist.

18 Ay egia nahkay ti nadem : Ndam *Izireyel t3bi
slimi ana ma hini ndo aw ? Iy, tsbia slimi a, adaba
abu moaboakiani a Wakita ge Melefit bu nahkay hi :
« Ma gatay ya tadam ni ti tddemoru a mslar vu dek.
Mis ga duniya dek t3bia slimi ana ma gana.f »

19 Nahkay ti nadom keti: Ndam Izireyel ticia
ma ya tsbi slimi na waw ? Tawayay miceni ndo.
Adafaki enjenjeni ti ma ge Muwiz ya ahi ana tay ni.
Ahi ana tay ahkado :

« Melefit adom : _ .
“Anagri zlam sulumani ana ndam ya ti tisli araya

do, t3ser arana do ni,

ti lekulum k3grumlsrn solu ana tay, ti k3zumumki
oruv ka tay.” § »

20 Koaler) gani Izayi adsm vay-vay :

« Melefit adem : “Nagray tindam ya ti tadebay nu do
ni tddu ahar,

nahkay ti tddua ahar a.

Nangazliva ana ndam ya ti t3jalaku ahar dona.” * »

* 10:15 1zayis527. T 10116 1zayis31. T 10:18 Limis 19.5.
§ 10:19 Mimbiki32.21. ™ 10:20 Izayi 65.1.

21 Ay aki ka ndam Izireyel ni ti ni Izayi adem ma
hini :
« Melefit adom : “Kslavad nahalkaba ahar a,
nawayay ti ndam goro tanga afa goro a.
Ay ti tawayay mici pakama goro do,
tadobay divi gatay nahar zlam gatay.” T »

11

Melefit ambran ndam Izireyel ndo

1Egia nahkay ti Melefit ambrana ndam *Izireyel,
ndam gayar na waw ? Aha, ambrayy tay ndo!
Adaba nu day zal Izireyel, nu wur hud ga Abra-
ham, ge dini ge Benjemer). 2 Melefit ambrsy) ndam
gayar) ya adaba tay kwa ahaslani na ndo. Ksserum
ma ya ti abu mabakiani a Wakita ge Melefit bu aki
ka Eli ni do waw ? Ka ya ti adafaya ere ye ti ndam
Izireyel tagray na ti ahi ana Melefit nahkay hi:
3 « Bay goro ni, tabazla ndam mahengaray *pakama
gayak a, tembedkaba malan meviyekukki zlam na
dek, agsjoni nu bolarn, tawayay takad nu daya.™ »
4 Ay Melefit ahangrifor) ti ahomamam ? Ahi nahkay
hi: « Nddaba mis zawalana dsbu adssksla, nday
ndam goro. Nday nani ti tabshadi mirdim ana Bal
T day-day ndo. » 5 Ka sarta geli hini day Melefit
abu agray nahkay. Adaba mis a 6al e kidin) ge mis
ndaharn ba. Adaba tay a ti adaba awayay agri zlam
sulumani ana tay zlam gayar. 6 Adaba tay ga sulum
gayar) a ti adafaki adaba tay a ti azuhva tuwi gatay
ya tagray ni do. Tamal ti adaba tay azuhva tawi

T 10:21 1zayi65.2. * 11:3 1Bobay19.10,14. T 11:4 Balti
slimi ge melefit ga ndam Kanar.

gatay ya tagray na ti, akal ere ye ti Melefit agray ga
sulum ni ti agray ti ga sulum va do.

7Nahkay ti ere ye ti ndam Izireyel tadsbay ni ti
tangst ndo : mis ndahar ya ti Melefit adaba tay a
ni tangst. Nday ndahar ya tangst ndo ni ti Melefit
agray ti ticiiki slimi ba. 8 Abu mabskiani a Wakita ge
Melefit ni bu nahkay hi :

« Melefit agray ti tisliki majalay ahar ba,

nday akada ndam ya ti tidinygezey ana duwir ni.
Agray ti eri gatay ni &pi divi va ba,

slimi gatay ni day éci zlam va ba.

Ku kani day nday nahkay.t »

9 Devit day adsmkia ma ka tay a, adem nahkay

hi:

« Wumorl gatay ya tagray ni ti mdgssa tay

akada ga kembazlna ahkay do ni akada ga zsvana,

mazagad tay, Melefit matrab tay azuhva wumaori
gani nani.

10Eri gatay ni mawsluf ti tipi divi ana nar va ba.

Melefit mafaki zlam madasani ka tay,

méhebkia alon ka tay a kolavad.$ »

11 Egia ndam *Zude tijia asak a, tdded ni ti
tanjshadkiviyu kangay-kangay huya waw ? Aha,
tanjshadkiviyu do. Nday gani tagudara zlam a
nahkay ti, Melefit awayay ahsngay mis ndahar ya
nday ndam Zude do ni, ti ndam Zude tipi, tdwayay
ti Melefit mahengay tay daya. 12 Ga ndam Zude
ya tagudar zlam ni ti Melefit agria zZlam sulumana
ana ndam ga *duniya dal-dal ana nar a. Ga ndam
Zude ya ti tijikia ke divi a ni ti Melefit agria zlam

118 Moanjay Mimbiki 39.3 ; Izayi 6.10. § 11:10 Limis 69.23-24.

sulumana dal-dal ana nday ya ti nday ndam Zude
do na ana nar a. Ay tamal ndam Zude ni dek
tangekia ke divi ge Melefit a ti Melefit amagray
zlam sulumani dal-dal atam ya ti agray ni do waw ?

Ahamamam Melefit ahangay ndam ya ti nday
ndam Zude do ni

13 Ay nihi nahi ma ti ana kuli dek do ; nshi ma ti
ana kuli ya ti lekalum ndam *Zude do ni cilinp. Nu
zal asak ge Melefit ; Melefit asler nu ga mshi ma
gayar) ana mis ti aslaribiyu nu ti ana kuli. Nahkay
nadem tuwi goro ya nagray ni ti tuwi gadakani,
14 adaba nawayay tamal agravu tata ti ndam jiba
goro day tawayay zlam ya ti Melefit agri ana mis
ndahar ni. Nahkay ti bi azuhva tuwi goro ni ndam
goro ndahar atara afa ge Melefit a ti mahangay tay
aw. 15Ka ya ti Melefit ambrsr) ndam Zade hayar ni
ti, agray ti mis ndahar) ya tsbu a duniya bu ni tisliki
marana afa gana ti mahongay tay. Egia nahkay ti
tamal ndam Zude dek tapga afa gana ti méaharngay
tay ti madom ahamamam ? Kala akada tamata mok
tangaba !

16 Tamal ma ga zlam ya ti tovi ana Melefit ni
ge Melefit ti, zlam ni dek gayan daya do waw ?
Nahkay keti, tamal sliri ga mar) ga zlam ge Melefit
ti, ahar gani day dek gayardowaw ? 17 Ndam Zude
ti akada mary) ga zlam ya ti Melefit djav ni ; nak ti ni
akada ahar gamoer ga zlam ya ti afst kwarnae gilini.
Melefit ekelkia ahar ga moar) ga zlam gayar ndahary
a, azay kur mak afskiyu kur e kidiny) ga ahar gani
ndahar nibu, ti yam ga moer) ga zlam ni mérukvoru
bilegeni. 18 Egia nahkay ti kéyefir) ka ahar ga mon
ga zlam ya ti Melefit ekelkia tay a ni ba. Keyefin

ka tay ti kamam ? Nak ya ti ahar ga zlam ya ti
Melefit afekiyu kur ni ti, kdvi njada ana sliri ga mai)
ga zlam ni ti nak do : sliri ga moar ga zlam ni avuk
njada ana nak sawar.

19 Bi nak kedsm ahkado Melefit ékelkia ahar
ga mo1 ga zlam na ga mefskiyu kur do waw ?
20 Iy nahkay ededir). Melefit ekelkia tay a ti adaba
tagasiki ma gayar do. Nak ti ni afekiyu kur adaba
ksfokia ahar a palam. Nahkay ti Kkiji zlabay ana
zlam gani nani ba, angwaz médwer kur sawar.
21 Ahar ga mey ga zlam ya ti tabalkiaya ka man
gana ni tasi cicihi ana Melefit ndo. Nahkay day
tamal nak kambrana moafaki ahar ke Melefit a ti
nak day akesi cicihi do. 22 Ahar adem k3ssr Melefit
tl agri sulum ana mis, atrat mis daya. Ndam ya
ti tagudara zlam a ni ti atrab tay ; nak ti ni agruka
sulum gayayn a. Ay ahar adem kasar kslavad nar
abu agruk zlam ga sulum gayar. Tamal kanjshad
nahkay do ni ti emekelkia kur a daya. 23 Nday
ndaharn ya ti Melefit ekelkia tay a ni ti, tamal
tambatkaba majalay ahar gatay a, t3gessikia ma ti
amahangarkiyu tay ka moar gani. Adaba Melefit ti
njada-njadani, esliki magrani nahkay tata. 24 Nak
ti kabalkiaya ka mor) ga zlam ya ti afstaya e gili
a ni, ay Melefit azay kur mak afskiyu kur dsgar
ka mor ga zlam ya ti kabalkiaya ndo ni. Agra
nahkay ti esliki mazay ahar ga zlam ya ti ékelkia ka
moar) gana ni mek ahangarkiyu koksah aw ? Esliki
mahoangarkiyani !

Melefit amahangay jiba ga ndam Zude
25 Boza ga mmawa, ma nahar abu Melefit
apgaha : nihi ti nawayay ti kdssrum ma gani nani,



Rom 11:26 x1vii Rom 11:32

adaba nawayay ti kshumi ana ahar lekalam ndam
mosar zlam ba. Ma gani nihi : mis ndahar e kidiy
ga ndam *Izireyel bu atsgeskabu ma ge Melefit
fan do, si ka sarta ya ti nday ya ti nday ndam
*Zude do, Melefit adaba tay a ni atofskia ahar ke
Melefit a dek kwa. 26 Nahkay day kwa ti Melefit
amahoarngay jiba ge Izireyel dek. Nadom nahkay
ti adaba abu moabskiani a Wakita ge Melefit bu
nahkay hi, Melefit adsm :
« Bay mahangay mis emicikbiyu ti a *Siyon) ;
amambarfana zlam magudarana ga bsza hud ge
Zekup na ka tay a.
27Pakama goro ya ti anawslkabu akaba gatay ni ti
nahkay :
ka sarta gani nani ti ansmbarfeyja zlam magu-
darana gatay na ka tay a.” »

28 Ndam Izireyel tdgeskabu *Ma Muweni Su-
lumani ndo, nahkay ti tigia ndam ezir ge Melefit
a. Tigi ndam ezir ge Melefit ti azuhva kuli, adaba
kangstuma zlam sulumana ana nar a. Ay ahaslani
ti Melefit adaba ndam Izireyel a, nahkay ti awayay
tay azuhva ata bar gatay. 29 Masara, tamal Melefit
azala mis a, avia zlam sulumana ti ambat ahar
day-day do. 30 Ahaslani ti lekulum kagssumkabu
ma ge Melefit ndo, ay nihi ti kdsumia cicihi a.
K3sumi cicihi ti adaba ndam Izireyel tambrsna
mogoskabu ma gayar a. 31 Ndam Izireyel day
nahkay: tambresna magaskabu ma ge Melefit a,
moak lekulum kasumi cicihi. Melefit agray nahkay
ti, awayay ti nday day t3si cicihi. 32 Nahkay ti
mis dek tambrana moagssiki ma ana Melefit a, mak

* 11:27 Izayi59.20-21;27.9.

Melefit agray ti tdnjshad nahkay, adaba awayay ti
mis dek t3si cicihi.
Mjszlobum Melefit !

33*Sulum ge Melefit ya agri ana mis ni ti andav
day-day do. Majalay ahar gayarn akaba mosar zlam
gayarn andav day-day do daya. Way assra ere ye ti
adem agray na way ? Way esliki moroni ana divi
gayar ya ti akoru ana nan ni way ?
34Majalay ahar ga Bay Melefit ti way asera way ?
Way avia sawari a ana Melefit a day-day way ? T
35 Way duwa gayan afery ke Melefit, awayay ti

Melefit m3pali way ? ¥

36 Maslana gani abi, adaba agraya zlam a dek
ti Melefit, zlam ya agraya ni dek t3bu ti azuhva
nar, agriaya ti ana ahar gayar gayanani. Mis dek
tazlsbay nar ga kangay-kangayani ti. Aya nahkay !

12

Manjohad muweni ga ndam ge Melefit

1Bsza ga mmawa, leli masia cicihi ana Melefit a,
mok agria sulum gayar ana leli a ti, nshia ma gana
ana kuli a andava. Egia nahkay ti nahoangalay kuli,
nawayay ti kdvumi ahar gekuli dek ana Melefit,
akada ya ti tevi zlam ana Melefit ahaslani mask
tislini ni. Ay lekulum ti tislin) kali do: lekalum
kabum ana sifa, lekulum ndam *njslatani ge Mele-
fit, lekulum kabslumfar ke Melefit. Tamal kevumi
ahar gekuli dek ana Melefit ti, ksbum kaszlsbum
Melefit ana divi gani. 2 Nawayay ti kadsbum divi
ga ndam ga *duniya ba. Mbrsgum ti Melefit

T 11:34 MonjayIzayi40.13. ¥ 11:35 Manjay Zuwop 41.3.

ma3mbatikaba majalay ahar ana ksli a, mévi ma-
jalay ahar nahay ana kuali. Nahkay ti aksssrum
zlam ya ti Melefit awayay ni: zlam sulumani,
zlam mabslani, zlam lalani, araya ahscakivu do.

3 Melefit agrua sulum gayar a, agray ti nigi zal
asak ga Yezu. Nahkay ti nohi ana ku way way
do e kidiny gekuli bu eji zlabay ba, ahi ana ahar
manjshad gayarn gedakani atam ya Melefit avi ni
ba. Ay ti ahar adosm maéjalay ahar sulumani aki
ka manjshad gayarn sawar), akada ya Melefit avi
manjshad gorgeri ana ndam ya tofski ahar ni.
4 Masara mis lu vu bslar, ay ti zlam ndahar kay
tafory k& vu ni. Zlam nday nani ya ts3fery ka vu
ni ti ku weley weley do nar abu ana tuwi gayarn
tusa. 5 Leli day nahkay : leli kay, ay leli dek mafaki
ahar ke *Krist ti, migia vu a balary. Ku way way do
afsn) ka vu ni, ay ti vu ni gayary ciliry) do, geli dek.
6 Melefit avia njeda ga magray tuwi gergsrana ana
leli ana sulum gayar a; nahkay ti ahar adsm ku
way way do magray tuwi ni akada ga *sulum ge
Melefit ya agri ni. Tamal Melefit avia njada gayan
ana mis ga maharngri ma gayar ana mis a nahama,
maslana gani mahsygaraya akada ge Melefit ya avi
njada gani na. 7 Maslana ya ti Melefit avia njada ga
mojonaki mis a ni ti, maslana gani nani majenaki
mis. Maslana ya ti Melefit avia njada ga macahi
zlam ana mis a ni ti, maslaga gani nani macahi
zlam ana mis.  Maslana ya ti Melefit avia njeda ga
moavi njoda ana mis a ni ti, maslara gani nani mavi
njada ana mis. Maslaga ya ti Melefit avia njeda ge
midi zlam gayar) ana mis a ni ti, médey ana hud
balay. Maslana ya ti Melefit avia njeda ga madi

kama ana mis a ni ti, maslana gani nani magray
tuwi gani, ambray ba. Maslana ya ti Melefit avia
njada ga mogri sulum ana ndam ya tasay cicihi na
ti, m3gri ana tay ana msmorani.

9 Ahar adesm kéwayumvu ge jiri ge jireni kwa.
Cuhwumfapa ka zlam magudarana. Grum tuwi
sulumani kslavad. 10 Wayum ndam ge Krist
ndaharn ni lala, wayum tay adaba lekulum ka
moy) gekuli. Ku way way do mshengrioru ahar
a had ana maslana nahaI] mazay njoda gayar
matam maslana naharn ni ana mehangrioru ahar
a had. 11 Grum tuwi ana njeda gekuli dek,
ksgrum massfa ba. Grumi tuwi ana Bay geli
ana hud balan, kdmbrsnum ba. 12 Kdssruma Mel-
efit amavi ere ye ti adom amoavi ana kuli ni,
nahkay ti merumvu. Tamal kacakum daliya
ti zum njsoda gekuli, besum. Hangalum Melefit
kslavad, kdmbranum ba. 13Tamal zlam ahaci ndam
njolatani ge Melefit ti jonumki tay. Zum njada
gekuli ga mageskabu ndam ya tara afa gekuli a ni.

14 Tamal mis tegri daliya ana kuli ti hanjgalum
Melefit ti magri sulum gayar ana tay. Ketikweslam
tay ba, hangalum Melefit ti m3gri sulum gayar ana
tay sawar). 15> Msrumvu akaba ndam ya ti temarvu
ni, tuwum akaba ndam ya ti tituwi ni. 16 Ma gekuli
marakaboru. Kdzum ahar gekuali akada lekulum
gadakani ba. Ku tamal tovi tuwi guziteni ana Kkuli
nangu ni, grum. Ngay lekulum ndam masoar zlam ti
kshumi ana ahar ba.

17 Ku way way do tamal agudaria zlam ana kuli
a ti kshangrumivu ba: jalumki ahar ka magray
zlam sulumani ké meleher ge mis dek sawar.

18 Lekulum ti, tamal agravu ti, njshadum akaba ku
way way do ana sulumani. 19 Baza ga mmawa,
nawayay kuli : tamal mis agudaria zlam ana ksli a
ti lekulam lekalumeni kdhangrumivu ba. Mbranum
Melefit mdzumki 6aruv, matrab nar zlam gayar).
Kassruma abu mabakiani a Wakita ge Melefit bu
nahkay hi: «Bay Melefit adom: “Bay magray
seriya ti nu; Bay mohergrivu zlam magudarani

ana mis ti nu.” * » 20 Ay ti abu mebokiani nahkay
hi keti : « Tamal luwir awer zal ezir gayak nahama,
vi zlam moezumani. Tamal yam akada nary a
ti cohiaya. Tamal kegri nahkay ti, kala akada
kobokiyu azay ga aku ka dalahar.t » 21 Kigum evidi
ga zlam magudarani ba. Grum zlam sulumani ti
zlam magudarani malsbi va bi.

13

Moagasiki ma ana ndam ya tagur mis ni

1Kuway way do m3gssiki ma ana ndam ya tagur
mis ni. Ndam moagur mis ni dek ti Melefit adiyu
tay ; bay magur mis ya ti Melefit adiyu nay ndo
ni ti abi. 2 Nahkay maslana ya ti agssiki ma ana
ndam ya tegur mis ni do ni ti agsskabu ere ye ti
Melefit awayay ni do. Ndam ya tagray nahkay ni ti
tagray ti Melefit mawal tay ana seriya. 3 Tamal mis
agray zlam sulumani ti ndam magray seriya tasi
angwaz do. Tasi angwaz ti ana ndam ya ti tagudar
zlam ni ciliyp. Nahkay tamal kawayay ti ndam

* 12:19 Mimbiki 32.35. T 12:20 Gozogul 25.21-22. Azay ga
aku : mis ndahar tadsm adafaki daliya, Melefit amatrab maslana
gani dal-dal, ay mis ndahar ti ni tddsm adafaki mimili ti maslagpa
gani mdmbatkaba majalay ahar a.

magray seriya tosuk angwaz ba nahsma, gray zlam
sulumani. Tamal kagray nahkay ti atazlsbay kur
saway. 4 Adaba ndam ya tegur mis ni tagri tuwi
ti ana Melefit. Melefit adiyu tay ti, ti kKnjshad ana
sulumani. Ay tamal kagudar zlam ti t3suk angwaz,
adaba tisliki matra6 mis; Melefit avi njada gani
ana tay ti masakani do. Tagri tuwi ana Melefit,
tatrabi ndam ya ti tagudar zlam, azumki bsruv
ka tay ni. > Nahkay ti ahar adosm magasumiki
ma ana tay. Mogssumiki ma ana tay ti azuhva
tisliki matrab leli ciliry do : azuhva massra Melefit
awayay ti magray nahkay palam.

6 Kabshadum hadam ti azuhva nani daya, adaba
ndam ga ngumna ti Melefit adiyu tay ti tagray tuwi
gani nani lala. 7 Nahkay zla nahsma, ahar adem
kopalumi ana ku way way do ere ye ti ageski
kopalumi ni: ana bay mshsl hadam ti pslumi
hadam ; ana bay moahal jangal ti psalumi jangal ; ana
bay magray seriya ti grumfsna angwaz a ; ana bay
moagur mis ti ni haygrumioru ahar a had.

Wayumvu

8 Ahar adom maslana adebay kuli ana duwa
ba, pslumkaba dek. Ay duwa abu balay ti
kapslumkaba koksah: duwa nani ti mawayay
mis. Ku way way do mawayay maslana nahar,
adaba tamal nar abu agray nahkay ti agra ere ye
ti Melefit adem tagray e Divi gayar bu na dek.
9 Masera *Divi ge Melefit a. Melefit adom : « Kagray
hala ba, kskad mis ba, kigi akal ba, arana ga
maslana éguk eri ba.™ » Ay Divi nahar abu ti, Divi

* 13:9 Monjay Mahosrana 20.13-17 ; Mimbiki 5.17-21 ; Levi 19.18.



Rom 13:10 liii Rom 13:14

nday nani dek akaba Divi ndahay ni dek tsvu
a hud gani bu. Divi gani nani nihi: Melefit
adsm : « Wayay ndam ya ti nak ksbu akaba tay ni
akada ya ti kawayay ahar gayak gayakani ni. »
10Tamal kawayay maslana ya nak ksbu akaba nary
ni ti kagri zlam magsdavani do. Nahkay tamal
kawayay mis ti, kagra ere ye ti Melefit adom tagray
na dek.

Maslamalavani

11 K3ssruma sarta ya ti leli mavu nihi na daya.
Sarta gekuli ga mepidekvabana e duwir ba énjia.
Adaba nihi ti sarta ge Melefit ya ara ahesngay leli
ni énjikia ke leli a cifa, atam ya ka ya ti manjaki
ka moafoki ahar ka Yezu ni. 12 Nihi ti laver) abu
ara andav, molan ara aslay wudak. Egia nahkay
ti membatumi alsry ana zlam ge mis ya tagray
a molay ziyp-zineni bu ni. Msahslum zlam ahar
ya makadvu ana nay a molary masladani bu ni.
13 Manjshadum lala, akada ge mis ya tanjshad a
molan masladani bu ni. Mdvumi vu geli ana zlam
mazumani ahkay do ni ana zum ba ; magrum hala
ahkay do ni mesuwehvu ba ; malsgumvu ahkay
do ni magrum solu ba daya. 14 Zum Bay geli Yezu
*Krist akada ga ndam slewja ya tohol zlam ahar
gatay ni. Kigum evidi ga zlam ga duniya va ba,
kajalumki ahar ka tay va ba.

14

Ngay majalay ahar ga maslana nahan abalay do
ni ti kadkomum ba

T 13:9 Levi19.18.

1 Maslana ya ti afekia ahar ka Yezu a, aser njada
ge Melefit lala farn do ni ti, gssumkaba nar a lala.
Ngay majalay ahar gayarn atslay do ni ti kddesmum
ba. 2 Maslana nahay ahi ana ahar esliki mszum
zlam dek : maslana nahar ti ni ahi ana ahar azum

eli slimberi cilin. Adom nahkay ti adaba assr njoda
ge Melefit lala fay do. 3 Maslana ya ti azum zlam
dek ni ngay maslana ya ti azum zlam dek do ni esli
arana do ni ti adsm ba. Maslana ya ti azum zlam
dek do ni ti ni ngay maslana ya azum zlam dek ni
agudara zlam a ti adem ba daya. Adaba maslaya
gani nani ti Melefit agaskaba nay a. 4 Nak ya ti
kadom bay magray tuwi ga maslana nahar) agudara
zlam a ti nak way ? Tamal nay) aki ke divi ahkay do
ni &jikia ke divi a ti, ma gani gayak mam ? Ma ti ga
bay gayary cilir). Ay ti maslaya gani nani emijikia
ke divi a do, adaba Bay geli esliki magrani ti ¢jikia
ke divi a ba.

> Maslana nahar) ahi ana ahar ké eri ge Melefit
ti vad naharn atam vad nahay. Maslayga nahar ti
ni ahi ana ahar vad ni dek kala-kala. Ku way way
do asera majalay ahar gayar a, manjshad ana nar.
6 Maslana ya ti ahi ana ahar vad nahar atam vad
nahay ni ti, agray ti azuhva nar ka ahar ga Bay
geli. Maslaya ya ti azum zlam dek ni day azum
ti azuhva nay ka ahar ga Bay geli, adaba agri susi
ana Melefit. Maslanaya ti azum zlam dek do ni day
azum do ni ti azuhva nar ka ahar ga Bay geli ; nay
day agri susi ana Melefit. 7 Tamal mis e kidin) geli
bunar anasifa ti, sifa gayarn a ahar gayar gayanani
bu do. Tamal amst nangu ni, sarta ga msmat gayar
a ahar gayarn gayanani bu do daya. ® Ka ya ti leli

mabu ana sifa ni ti, mabu ana sifa ti ka ahar ga Bay
geli. Ka ya ti memat nangu ni, mamot ti ka ahar ga
Bay geli. Nahkay ti ku leli ana sifa, ku mamst nangu
ni, leli ka ahar ga Bay geli. 9 Adaba *Krist amat, nihi
tinar abu ana sifa ti, ti migi Bay ga ndam ya ti nday
ana sifa ni akaba ga nday ya ti tdmata ni. 10 Nak ti
kddam wur ga muk agudar zlam ti kamam ? Nak
nahar ni ti ni kadsm wur ga muk ésli arayga do ni
ti kamam ? Madsmum nahkay ba, adaba leli dek
amoru ke meleher ge Melefit, amagrafsna seriya
ke leli a. 11 Adaba abu mebskiani nahkay hi :

« Nu Bay Melefit, nu Bay ga sifa. Bumi slimi ana

ma goro.
Nodom nahama: mis dek atabshad mirdim ke
meleher goro ;

ku way way do amazlsbay nu, amsdsm nu Mele-
3k
.o»

12 Nahkay ti ku way way do geli Melefit ama-
grafenaseriya ; ku way way do geli amangshadaya
ere ye ti agray na dek ana ma gayar) ké meleher ge
Melefit a.

Mijinkia baza ga man geli ke divi a ba

13 Nahkay ti ngay mis ndahar tagudara zlam a ti
madamum va ba. Ere ye ti agoski mddom ni ti nihi :
Magrum ere ye ti ejinkia boza ga mor) geli ke divi
a ahkay do ni abiyu tay a zlam magudarani bu ni
ba. 14Nu tinssera ere ye ti Bay geli Yezu awayay na
lala : nahkay aki ka zlam mezumani weley weley
do ni ti n3sara ké eri ge Melefit ti ere ye ti awassli
ana mis ni ti abi. Ay ku tamal nahkay nangu ni,
tamal maslana naharn adem zlam hini njslata do

* 14:11 1zayi 45.23.



Rom 14:15 i Rom 14:22

ni ti, ka narg ti njslata do ededin). 15 Nahkay tamal
kozum zlam ti, zlam gani nani ya kezum ni ahali
ahar ana wur ga muk nahama, ere ye ti kagray ni
ti adafaki kawayay wur ga muk ni do. Kijinp wur
ga muk aki ka zlam mszumani ba, adaba *Krist
amot ti azuhva nar. 16 Zlam ya ti nak kadem njslata
ni ti njslata ededin ; ay tamal mis ndahay tadem
kszuma ti kagudara zlam a ti mbray, kdzum ba.
17 Ndam ya ti nday a *Magur ge Melefit bu ni ti
tsjalaki ahar ka zlam mezumani ahkay do ni ka
zlam miseni do. Tawayay magray jiri, tawayay
manjshadani akaba mis ana sulumani, tawayay
moamorvani daya. Zlam nday nani dek ti tawi ga
*Mosuf Njolatani. 18 Maslana ya ti agri tuwi ana
Krist nahkay ti abslafar) ké Melefit, mis day tadam
tuwi gayar) ni abalay.

19 Egia nahkay ti zlam ya ti ahar adam madsbay
ni ti nihi: mis tanjshadkabu ana sulumani, ku
way way do e Kidin) geli bu mavikivu njsda ana
maslana nahar ga mafski ahar ke Krist lala. 20 Ere
ye ti Melefit agray ni ti kagudar ana zlam gayak
ya kozum ni ba. Zlam moaszumani ti dek njslata
ededin). Ay ku tamal nahkay nangu ni, tamal zlam
ya mazumummn ni ejinkia maslaya nahar ke divi a
tl, zZlam mezumani nani égia zlam magsdavana.
21 Ere ye ti ahar adom kagray ni ti nihi: ku aslu
kahapad do, ku zum Kisi do, ku zlam weley weley
do ya ti ejigkia wur ga muk ke divi a ni day kagray
do. 22 Nak ti majalay ahar gayak aki ka zlam
mazumani ti kshi ana maslana nahay ba, si ana
Melefit cilin. Maslana ya ti ahi ana ahar zlam
ya agray ni sulumani, ajalay ahar cu ca do ni ti

mamervu. 23 Ay maslana ya ti azum zlam, ajalaki
ahar cu cuni ti, Melefit agasa nar ana seriya andava,
adabangay ere ye ti agray ni sulumani ahkay do ni
sulumani do ni ti aserkaba do. Zlam ya ti magray
ni dek, masar ngay sulumani do ni ti tamal magra ti
magudara zlam a.

15

Moajonumvu

1 Leli ya ti masara njoda ge Melefit a lala ni ti
ahar adsm moajsnaki ndam ya ti t3sar njada gayar
fan do ni. Ahar adsm magray ere ye ti mabaruv
geli awayay ni ciliy ba. 2 Ahar adem ku way
way do magray ere ye ti abslafory ka maslana ya
ti ka govay gayar ni ga mojeonaki narn ti moru
kama kama e divi ga Yezu vu. 3 Adaba *Krist
day agray ere ye ti moabaruv gayar awayay ni ciliy
ndo. Abu mabokiani nahkay hi : « Bay Melefit goro,
tindivia kur a, ay gatay ya ti tindivi kur ni tindivi
ti nu.* » 4 Ma ge Melefit ya t3bokibiyu ni dek ti
ga modafiki zlam ana leli. Tsboki ti, ti mambrary
mofoki ahar geli ke Melefit ba, mazay njeda geli
ti m3sar ere ye ti Melefit adombiyu amagray ni ti
amagray ededin. > Melefit ti avi njada ana leli ti
mambrar moafaki ahar geli ka Yezu ba. Nahkay
magray ti *kanjshadumkabu ana sulumani, ma
gekuli marakaboru, akada ga Yezu Krist ya awayay
ni. 6 Tamal kegrum nahkay ti akszlsbum Melefit
Ban) ga Bay geli Yezu Krist ka ahar bolar, ana
moabaruv bolay).

* 15:3 Limis 69.10.

7 Nahkay ti ahar adom ku way way do e Kkidiy
gekuli bu m3gsskabu maslana naharn akada ge
Krist ya ti ageskabu kuli ni. Tamal kegrum nahkay
ti mis atazlesbay Melefit. 8 Nadom nahsama, Krist égi
bay mogri tuwi ana ndam *Zude ; agray nahkay ti
adaba awayay ti t3ser ma ge Melefit ti ma ge jiri.
Nahkay ara ti ga magray ere ye ti Melefit ahi ana
ata beay ga bar gatay amagravu ni. 9 Nahkay day
ara ti, ti ndam ya nday ndam Zude do ni tazlebay
Melefit adaba t3sia cicihi a, agria sulum gayar ana
tay a. Abu mabokiani nahkay hi :

« Nahkay ti anazlsbay kur ana limis
ké meleher ga ndam ya ti nday ndam Zude do ni,

anadoam nak Melefit.T »

10 Abu mabakiani keti :
« Lekulam ndam Zude do ni,

morumvu akaba ndam ge Melefit ni.f »
11 Ka molan naharn day abu msbskiani nahkay
hi:
« Lekalum ndam Zude do ni dek zlsbum Bay Mele-
fit.
Ahar adsm jiba gargorani ni dek tazlobay nan.§ »
12 1zayi day abaki a wakita gayarn ni bu nahkay
hi:
« Maslarja nahar amara, maslana gani nani wur
hud ge Zese,
amogur ndam ya ti nday ndam Zude do ni,
moak nday atedam wur ni amsgri sulum gayar ana

tay.* »

T 15:9 Limis 18.50; 2 Semiyel 22.50. ¥ 15:10 Mimbiki 32.43.
§ 15:11 Limis117.1. ¥ 15:12 Izayi11.10.

13 Melefit magray ti kdmesrumvu dal-dal ak-
aba kanjshadumkabu ana sulumani adaba kabum
kofumki ahar ; masera ara agri ere ye ti adsm ni
ana leli. Nahkay akessrum amagri sulum gayar)
ana kuali, akemerumvu ana nar dal-dal. Zlam
gani nani dek amagravu ti ana njeda ga *Masuf
Njolatani.

Tuwi ga Polya agri ana Melefit ni

14Bsoza ga mmawa, nu ti nassra lekulum ti ndam
sulumani dal-dal, kdssrumkaba ma ge Melefit a
lala, ksseruma macahi zlam ana mis ndahary e
kidin) gekuli ba daya. 15 Ay a wakita goro ni bu
ka molan ndahar nabiki ma ana kuli ga melagiani
ana kuliti, adaba nawayay ti k3serumki ka ma gani
lala. Nagray nahkay ti adaba Melefit agrua sulum
gayar a 16 ga magri tuwi ana Yezu *Krist azuhva
nday ya nday ndam *Zude do ni. Nadam noagri
tuwi ana Melefit cilin, nahi *Ma Muaweni Sulumani
gayar ana mis, ti ndam ya ti nday ndam Zude do
tofoki ahar ka Yezu ni tigi akada ga sedaga ya tavi
ana Melefit, abslafor) ni. Nday gani nani ti tigia
njelatana ana njeda ga Masuf Njslatana. 17 Tuwi
gani nani ti nagri ana Melefit ana njada ga Yezu
Krist, nahkay nazlsbavu ana narn ke meleher ge
Melefit. 18 Pakama goro ya nawayay nadem ni ti
abi, nadom ti pakama ge tuwi goro ya nagray ana
njada ge Krist, ti ndam ya ti nday ndam Zude do
ni tdgssiki ma ni cilin). Tuwi gani nani agravu ti ana
pakama ya nshi ana mis ni, ana zlam ya nagray
ni, 19 akaba ana zlam njsda-njadani gsrgoari ya agri
ejep ana mis ni. A tuwi gani nani bu dek ti *Masuf
Njslatani adsfiki njada gayar ana mis. Nahkay

nshia Ma Muweni Sulumani aki ke Krist ana mis
ga kasa dek ; ndnjoki a Zeruzalem, noru ana nar

badak ka had Iliri. 20 Nshi ana ahar si nakoru nshi
Ma Muweni Sulumani ana mis ka molar) ya tici ma

ge Krist day-day ndo ni kwa. Nagray nahkay ti,

nawayay magray tuwi ka molar ya ti mis ndahar

tanjokia ni do. 21 Nadem si nagray tuwi akada ya

abu mobskiani a Wakita ge Melefitbuni :

« Ndam ya tahiki ma ana tay day-day ndo ni etipi
nar ;

ndam ya tici ma gayan day-day ndo ni atsser
narn.t »

Pol awayay akoru a Rom

22 Sak ehimeya nawaya marona afa gekuli a, ay
nangst ahar ga moroni ndo ni ti azuhva tuwi nani.
23 Vi ehimeya nawaya mamonjiyu kuli a, ay tawi
acafeyja nu a. Ay nihi ti tuwi goro abi ka had nday
ndani va bi. 24 Nahkay nawayay nakoru ka had
Esper ti nadom nakoru nahuriyu gwar afa gekuli
day. Tamal ninjua ti ananjshad afa gekuli gosku
bal, anamoarvu akaba kuli. Kslany gani aksjonumki
nu ga moroni e mirkwi goro ni. 25 Ay nihi ti
nakoru a Zeruzalem ga mojonaki ndam *njslatani
ge Melefit ya tabu eslini ni. 26 Adaba ndam geli ya
kahadMeseduwer akaba ya ka hadEseyinitawaya
majama zlam ga mosjsnaki ndam talaga e kidin) ga
ndam njslatani ge Melefit ya tsbu a Zeruzalem ni
ba. 27 Nday ndayani ana ahar gatay t3jalay mak
tagray nahkay. Nday ya ti nday ndam *Zude do
ni ti tajami zlam ana ndam Zeruzalem ti kigeni,
adaba ndam Zeruzalem ni t3jsnakia tay ga mangst

T 15:21 1zayi52.15.

zlam sulumani ge Melefit a; nihi ti ahar adam
nday day t3jenaki ndam Zeruzalem ni, tdvi zlam
ya ahacikivu ana tay ni. 28 Ka ya ti eninjua ana
zlam na dek, ansvia ana tay a ni ti, anoru ka had
Espen; ka ya ti nakoru nahsma anshuriyu afa
gekuli. 29 Nasora, eninjua afa gekuli a ti *Krist
amogri sulum gayary dek ana leli.

30 Baza ga mmawa, leli dek ndam ga Bay geli
Yezu Krist; avi njeda ana leli ga mawayavani
ti Masuf gayar. Nahkay nihindi kuli, nawayay
ti k3zum njoda gekuli dek ga mahosrngalumu Mele-
fit. 31 Hopgalum Melefit ti ndam ga had *Zude ya
tafoki ahar ka Yezu do ni tagru daliya ba, ti ndam
ge Melefit ya a Zeruzalem ni t5gsskabda zlam ya
anszikaboru ana tay na lala. 32 Nahkay ti tamal
Melefit avua divi gana ti eninjiyu afa gekuli ana
moamorani, anspass akaba kuli guzit. 33 Melefit ti avi
manjshad sulumani ana mis ; nawayay ti malabu
akaba kuli, mdvi manjshad sulumani gani nani
ana kuli dek. Aya nahkay !

16

Polagrisa anamis

1 Nawayay ti k3dgesumkabd wur ga mor geli
walani Fube alala. Nar ti nary abu ajonaki ndam ga
Yezu ya *tocakalavu e Senkrey ni. 2Nar mis ga Bay
geli Yezu, nahkay ti nawayay kdgasumkaba nar
a akada ga ndam ge Melefit ya tesgaskabu ndam
gatay ni. Tamal zlam ahsci nary) nahama, nawayay
ti k3jonumki nar), adaba ahaslani ti ajsnakia mis a
kay, nu day ajenakia nu a.

3 Grumi sa goro ana Prisil nday ata Ekiles. Nday
tilelimabu magrakabu tuwiga Yezu *Krist ka ahar
balar akaba tay. 4 Ka ya ti akal mis takad nu ni ti
nday ganitahsnganua ; ku tamal tbazl tay azuhva

nu day akal tdgaskaba. Nagria susi ana tay a. Agri
susi ana tay ti nu ciliy) do: ndam ga Yezu ya ti
nday ndam *Zude do, tacakalavu a kesa gorgerani
bu ni dek day tagria susi ana tay a. 5 Grumi sa goro
anandam ga Yezu ya tabu tacakalavu a ahay gatay
bu ni daya. Grumi sa goro ana Epenet: narg ti
nawayay nar) dal-dal ; maslarna ya ti afeki ahar enji
ke Krist ka had Azi ni ti nay. 6 Grumi sa goro ana
Mari ; nan day agra tuwi a dal-dal azuhva kali a.
7Grumi sa goro ana Andronikos nday ata Zaniyas.
Nday ti ndam ge dini goro, m3azumkaba dangay
akaba tay a. E kidin) ga ndam *asak ga Yezu ni bu
ni ti mis tsbu tazlsbay tay ; nday ti tafaki ahar ke
Krist enji goro.

8 Grumi sa goro ana Ampliyatus, nar ti nawayay
nar dal-dal, narn) day mis ga Bay geli. 9 Grumi sa
goro ana Yurbor ; nary ti msbu magrakabu tuwi ge
Krist ka ahar bslar. Grumi sa goro ana Istesis;
nay day nawayay nar dal-dal. 10 Grumi sa goro
ana Epeles; nay ti acaka daliya kay, ay ti ambrar
mofaki ahar ke Krist ndo. Grumi sa goro ana ndam
ga hud ahay ge Erestebul daya. 11 Grumi sa goro
ana Erodiyor) ; nar ti mis ge dini goro. Grumi sa
goro ana ndam ga Bay geli ya tsbu a hud ahay ge
Nersis bu ni. 12 Grumi sa goro ana ata Trifin) nday
ata Trifus. Wal nday nani cueni ti taza njeda gatay
a, tagria tuwi ana Bay geli a dal-dal. Grumi sa goro
ana Persis ; wal nani ti mis tawayay nar dal-dal,

adaba nar day aza njeda gayay a, agria tuwi ana
Bay geli a dal-dal. 13 Grumi sa goro ana Rufus;
nay ti agria tawi sulumana ana Bay geli a atama ge
mis ndahay a. Grumi sa goro ana majani ; nar ti
égia mmawa. 14 Grumi sa goro ana ata Esenkrit,
Filigon, Hermes, Patrobas, Hermas akaba bsza ga
moa1) geliya tsbu akaba tay ni. 15 Grumi sa goro ana
ata Filolog nday ata Zuli, ana ata Nerinday ata wur
ga morjani walani ni, ana Olimpas akaba ndam ge
Melefit ya tsbu akaba tay ni dek.

16 Grumvu sa e kidiy) gekuli bu lala, akada ga
ndam *njslatani ge Melefit ya tagravu sa ni. Ndam
ge Krist ya tocakalavu a kesa gergsrani bu ni dek
tdgria sa ana kuli a.

Pol avi sawari ana mis ka mandav ga wakita
gayan ni
17 Baza ga mmawa, naherngalay kuli, nawayay ti
k3bumvu slimi ana ndam ya ti tawayay magoskabu
ma ya macahi ana kuli do ni. Nday ti tagray ti mis
tédevu, ma gatay arakaboru ba. Nday gani tagray ti
mis tijikia ke divi a daya. Nahangalay kuli, kam-kam
kadsbum divi gatay ba. 18 Adaba nday gani nani
ti, tagri tuwi ti ana *Krist Bay geli ni do ; tegri tuwi
ti ana hud gatay gatayani cilin. Tazlapay ma su-
lumani sulumani ge mesipet mis ana nar ; nahkay
ti tagosay ndam ya ti tassrkaba zlam magadavana
do ni ti tijikia ke divi a. 19 Lekulum ti mis dek
tasora kdbum kegesumiki ma ana Bay geli ; nahkay
nabu nemarvu azuhva kuli, ay nawayay ti k3serum
magray tuwi sulumani lala, ti kebedumkabu zlam
magsdavani akaba sulumani ba. 20 Melefit ti avi
manjshad sulumani ana mis ; nahkay amazsgad

*Seteni ti kdcolumki dap dap ana asak. Ere gani
nani ti Melefit ara agray ke weceweceni.

Bay geli Yezu magri sulum gayar) ana kali ti.

21 Timote nay ya ti magrakabu tuwi ni agria sa
ana kuli a. Ndam ge dini goro ata Lisiyus, Zasoy
akaba Sosipatros tsgria sa ana kuli a daya. 22 Nu
Tertiyus, nu ya nabski ma ga Pol ni, nagria sa ana
kuli a, adaba leli dek, leli ndam ga Bay geli Yezu.
23 Gayus agria sa ana kuli a. Nu Pol nanjshad ti
afa gani. Ndam ga Yezu ya ti ahalay ni dek day
tacakalavu ti afa gani. Erest bay mangah singu ga
kasa ni agria sa ana kuli a. Wur ga mor geli Kartus
day agria sa ana kuli a. [ 24Bay geli Yezu Krist magri
sulum gayar) ana kuli dek ti. Aya nahkay.]

Moazlobum Melefit keti !

25 Mazlabum Melefit, madsmum nar gedakani !
Nay ti njeda-njadani, nahkay avi njoda ana kuli ga
moafoki ahar ka Yezu *Krist, akada ya nadoem ka
ya ti nahi *Ma Muweni Sulumani ana mis ni. Ma
Muweni Sulumani nani ti Melefit anggah ; kwa ka
monjaki ga malar mis tici ndo. 26 Ay nihi ti Mel-
efit apgazlaya ma gani nana ana pakama ga ndam
mahosngaray *pakama gayay) ya tabski a wakita bu
na. Melefit ti nay abu ga kangay-kangayani, adem
zlam gani magravu nahkay ti nar). Awayay ti mis
ga jiba gorgorani ya ka had ni dek tici ma gani, ti
tafoki ahar ka Yezu, tdgasiki ma.

27 Melefit ti nan bslan, majalay ahar gayan
dek sulumani. Nary gadakani ga kangay-kangayani.
Moazlsbum narn azuhva ere ye ti agri ana leli ana
Yezu Krist ni. Aya nahkay.

